
ЛИСТА НА ДОБИЕНИ И ВГРАДЕНИ МИСЛЕЊА/КОМЕНТAРИ
по однос на Нацрт измени и дополнување на Закон за локална самоуправа
	Ред.

број
	Мислења/коментари
	Статус со образложение

(земени во предвид/не земени во предвид)

	1. 
	Слаѓана Стаменкова 19.03.2025 (објавено на ЕНЕР)

-додавање на нов член во Законот помеѓу членот 5 и членот 6 (сега)

- засновање на долгогодишен закуп на градежно земјиште( сопственост на Република С.Македонија)

- склучување договор со Државата (орган на државна управа кој е надлежен за вршење на работи од областа на градежно земјиште)

- општините , градот Скопје и општините во градот Скопје да определат со урбанистички планови градежно земјиште наменето за гробишта за миленици.

На 13.03.2025 год. ЕКОЗВОН; Скопје даде коментар за додавање во членот 5 - изградба на гробишта за миленици.

Сега го дополнуваме тој предлог со конкретен член во Законот кој би се додал со сите ставки кои објаснуваат начинот на кој би се реализирал тој предлог, а кој го отвара патот за ИЗГРАДБА НА ГРОБИШТА ЗА МИЛЕНИЦИ кои досега не се регулирани со ниту еден Закон, а кој всушност и бил проблем/пречка за да се почне со Изградба на Гробишта за миленици.
	Согласно членот 22 став 1 точка 4 од Законот е наведено дека општините се надлежни меѓу другото и за „управувањето со гробиштата, крематориумите и давањето погребални услуги“. 
Законот за локалната самоуправа не навлегува поконкретно во видовите на погребални услуги, ниту во начинот на управување со гробиштата и крематориумите.

Согласно членот 22 став 2 од Законот за локалната самоуправа „Надлежностите од ставот (1) на овој член се извршуваат согласно со стандардите и постапките утврдени со закон. 

Со Законот за гробишта и погребални услуги поконкретно се уредуваат начинот на определување, изградба, одржување, употреба и видови гробишта, управување со гробиштата, употреба на гробно место и гробница, условите и начинот на вршење на погребални услуги, изградба на надгробни споменици, како и надзор над спроведување на овој закон.
Имајќи го предвид наведеното, а со оглед дека Законот за локалната самоуправа не ја ограничува можноста општините да бидат надлежни за вршење на работите поврзани со гробишта за миленици, Министерството за локална самоуправа е на мислење дека конкретниот прашање за кое е даден коментарот треба да се уреди во посебните закони од соодветната област.
Дополнително, согласно членот 22 став 1 точка 16 од текстот на Предлог на законот, општините можат да вршат и други работи определни со закон.

	2. 
	Неда Петковска 02.04.2025 (објавено на ЕНЕР)

Во Член 22, став 14 да се додаде „согласно закон“ и да гласи „14. Еднаквите можности на жените и мажите – мерки за создавање на еднакви можности на жените и мажите и воспоставување на механизми за нивно спроведување во општините согласно закон.“ Имајќи предвид дека веќе имаме материјален Закон за еднакви можности на жените и мажите, на општините ќе им биде полесно да го имплементираат овој став.
	Согласно членот 22 став 2 од Законот за локалната самоуправа „Надлежностите од ставот (1) на овој член се извршуваат согласно со стандардите и постапките утврдени со закон. 

Оваа одредба се однесува на сите работи за чиешто вршење се надлежни општините, а кои се утврдени во ставот 2 на членот 22 од Законот за локалната самоуправа. 



	3. 
	Неда Петковска 04.04.2025 (објавено на ЕНЕР)

Во член 22, став 14 да се додаде: „согласно закон“. Имаме веќе материјален закон за Еднакви можности меѓу жените и мажите и на тој начин на општините ќе им биде полесно да ја имплементираат оваа одредба. Истата во целост би гласела: „14. Еднаквите можности на жените и мажите – мерки за создавање на еднакви можности на жените и мажите и воспоставување на механизми за нивно спроведување во општините; согласно закон.
	Согласно членот 22 став 2 од Законот за локалната самоуправа „Надлежностите од ставот (1) на овој член се извршуваат согласно со стандардите и постапките утврдени со закон. 

Оваа одредба се однесува на сите работи за чиешто вршење се надлежни општините, а кои се утврдени во ставот 2 на членот 22 од Законот за локалната самоуправа



	4. 
	Катеринa Партиновa Кус-Иванова 04.04.2025(објавено на ЕНЕР)
Член 22 став 14 да се додаде согласно законот (мислејќи се на закон за еднакви можности). Веќе имаме материјален закон и на општините вака би им било полесно да ја следат одредбата.


	Согласно членот 22 став 2 од Законот за локалната самоуправа „Надлежностите од ставот (1) на овој член се извршуваат согласно со стандардите и постапките утврдени со закон. 

Оваа одредба се однесува на сите работи за чиешто вршење се надлежни општините, а кои се утврдени во ставот 2 на членот 22 од Законот за локалната самоуправа. 



	5. 
	Општина Старо Нагоричане (допис бр. 08-725/1 од 25.03.2025 година)

Нема дадено конкретни забелешки, само дека ЗЛС треба да претрпи поголеми измени и предлага да се организира состанок во ЗЕЛС на кој би се изложиле директно ставовите и мислењата на засегнатите страни.
	Во периодот од декември 2024 до февруари 2025 беа организирани четири регионални средби со претставниците на сите општини, на кои сите општини имаа можност да дадат свои ставови и мислења.

Дополнитлено Предлог на законот за изменување и дополнување на Законот за локалната самоуправа е објавен на ЕНЕР и спроведен е процес на проценка на влијанието на регулативата.

Исто така побарано е и писмено мислење од ЗЕЛС, како здружение на општините кое ги застапува интересите на општините. Од негова страна е  извршена консултација со сите општини согласно која сите општини повторно имаа можност да ги изнесат своите мислења и ставови.

	6. 
	Општина Македонска Каменица (допис бр. 08-725/3 од 25.03.2025 година)

· Член 35 ставови 2 и 3 и член 46 од ЗЛС (одговорност, отповикување и престанок на мандат на член на совет) ако не постапува согласно Устав и закони и ја злоупотребува својата функција.

· Член 51 став 3 и 4 од ЗЛС наместо Уставен суд за законитоста на прописите на општините да одлучува МЛС или ДИЛС

· Прашање за доверба на градончалник да се распише на барање на најмалку 50% од избирачите на општината
	Согласно членот 46 став 1 алинеја три од ЗЛС на член на совет му престанува мандатот „ако е осуден со правосилна пресуда за кривично дело на казна затвор во траење од над шест месеци;“

Ова значи дека последиците од злоупотребата на функцијата член на совет е веќе уредена во законот и дадена е можност на член на совет да му престане мандатот ако е постапува спротивно на Уставот и законите.

Согласно членот 38 од ЗЛС “Новоизбраните членови на конститутивната седница на советот даваат и потпишуваат свечена изјава, која гласи:

"Јас (име и презиме) свечено изјавувам дека правата и должностите на член во советот ќе ги вршам совесно и дека при нивното вршење ќе ги почитувам Уставот, законот, прописите на советот и дека ќе го штитам уставниот поредок на Република Македонија".

Согласно членот 43 став 5 од ЗЛС „Членовите на советот имаат и други права и должности утврдени со статутот и други прописи, во согласност со овој закон.“

Локалната самоуправа, како посебно ниво на власт  ужива самостојност и заштита согласно Уставот. 

Дополнително Уставниот суд има надлежност да одлучува само за прописи кои ги носат општините како општи акти. Посебните акти кои ги носат општините се предмет на надзор над законитоста на работењето, кој го вршат органите на државната управа секој во рамките на својата област на делување. Овој надзор се врши согласно материјалните закони од соодветната област.

Високиот праг ја доведува во прашање можноста овој инструмент воопшто да биде применет во пракса.

	7. 
	Министерство за дигитална трансформација (допис. Бр. 08-725/4 од 26.03.2025 година)
	Нема забелешки и дава позитивно мислење

	8. 
	Министерство за култура и туризам (допис бр. 08-725/1 од 04.04.2025 година)

Доколку со промена на точката 5 став 1 на член 22 од ЗЛС се дава право и можност со блок дотации да се финансираат и општинските културни установи формирани од општините, МКиТ дава негативно мислење.


	Предлогот за измена на точката 5 став (1) на член 22 од Законот за локалната самоуправа не воведува директна обврска за финансирање на општинските културни установи преку блок-дотации, туку ја проширува формулацијата на надлежноста во делот на културата, со цел појаснување на можностите за поддршка на културните и креативните индустрии и соработка со граѓанскиот и приватниот сектор.

Формулацијата „поддршка за развојот на културните и креативните индустрии...“ има програмски карактер и не го менува постојниот механизам за буџетско финансирање, кој и натаму се врши согласно Законот за култура и Законот за финансирање на единиците на локалната самоуправа.

Во таа насока, сметаме дека новата формулација е во согласност со постојната законска рамка, нема финансиски импликации што би наметнале обврски на Министерството за култура и туризам и не предизвикува повреда на нивна надлежност. Воедно, оставаме Министерството да направи дополнителна проценка во однос на усогласеноста со секторските закони кои ги применува.

	9. 
	Општина Центар (допис преку ЗЕЛС)

Да се промени и Законот за градот Скопје
	Измената на Законот за градот Скопје е предвидена во Акцискиот план 2024 - 2026 и во Годишната програма за работа на Владата за 2025 година за месец декември

	10. 
	Општина Вевчани
	Нема забелешки.

	11. 
	Општина Конче

· Член 22 став 1 точка 11 Територијални противпожарни единици да се формираат во сите општини. Минимален број на пожарникари во зависност од бројот на жители

· Член 50 став 1 точка 9 од ЗЛС разрешување на директори
	 ЗЛС не ја ограничува можноста ТППЕ да бидат формирани во сите органи, ниту дефинира дека само во некои ќе бидат формирани. Напротив остава со материјалниот закон тоа да се доуреди, што е согласно со членот 22 став 3 од ЗЛС „Со закон се утврдуваат работите од надлежност на општината кои таа задолжително ќе ги врши.“

Оваа материја треба да се уреди со материјален закон, а не со системски.

Коментарот е дека треба да се изврши промена во материјалните закони, а не во ЗЛС. 

	12. 
	Општина Кривогаштани
· Член 1 да се дополни со престанок на мандат на градоначалник и на совет
· Член 22 да се додаде нов став за задолжителни и факултативни надлежности 

· Член 23 да се дополни во однос на Европската повелба

· Член 31 да се додадат форумите во заедниците
	Непотребно повторување. 

Член 22 став 3  „Со закон се утврдуваат работите од надлежност на општината кои таа задолжително ќе ги врши.“  Постојаната законска регулатива остава простор со материјалните закони да се утврди кои надлежности кои општини задолжително ќе ги вршат, по примерот на територијалните противпожарни единици.

Европската повелба е ратификувана од страна на РСМ и со тоа истата е дел од нашиот правен поредок. 

Во член 11, став 7 е наведено дека изворите на приходите на општината треба да обезбедат соодветно извршување на нејзините надлежности утврдени со закон. Во член 21, став 2 е наведено дека со законот со кој се утврдуваат други надлежности на општината се определуваат и изворите на финансирање за вршење на тие надлежности. Во овие две одредби се транспонирани ставовите 1 и 2 од член 9 на Европската повелба за локална самоуправа на Советот на Европа. По однос на делегираните надлежности во став 2 на член 23 е наведено дека во случаите од ставот 1 на овој член се пренесуваат и средствата предвидени во Буџетот на Република Македонија за извршување на тие работи.  

Членот 31 ги регулира органите на општината. Форумите се регулирани во членот 30 



	13. 
	ЗЕЛС
	

	
	1. Во членот 5 од Предлогот, со кој се менува членот 22, став 1 од Законот, предлагаме алинејата 7, со која се утврдува надлежноста на единиците на локалната самоуправа во областа на социјалната заштита да се доуреди на начин што ќе се предвиди целосна децентрализација на државна надлежност во оваа област, па согласно Закон, севкупната надлежност на државата во оваа област да биде општинска, додека државата да има само контролна функција и функција на надзор.
	Социјалната заштита претставува област со исклучително значење за остварувањето на уставно загарантираните социјални права на граѓаните, согласно член 35 од Уставот на Република Северна Македонија. Надлежностите во оваа област се уредени како поделени надлежности помеѓу централната и локалната власт, во согласност со постојната нормативна рамка (вклучително и Законот за социјална заштита и Законот за локалната самоуправа), при што државата ја задржува функцијата на носител на социјалната политика, обезбедување на минимални стандарди, финансирање на дел од правата, стратешко планирање и обезбедување на еднаков пристап на сите граѓани, без оглед на местото на живеење.

Предлогот за целосен трансфер на надлежноста на општините, со државата во улога само на надзорен орган, би значел суштинска промена на концептот на јавната социјална заштита и би отвори сериозни прашања од аспект на:

· уставната поставеност на функциите на државата и на општините;

· правната сигурност и еднаквоста на граѓаните во остварување на правата;

· административната и финансиска капацитетност на сите единици на локалната самоуправа;

· потребата од измени во бројни други закони (вклучувајќи го Законот за социјална заштита, Законот за буџети, Законот за организација и работа на органите на државната управа и други).

Дополнително, целосниот пренос на надлежност без функционална анализа и оценка на влијанието врз ранливите категории граѓани би можел да предизвика нарушување на системот на социјална сигурност и нерамномерен пристап до услуги.

Токму затоа, предложеното решение во Предлог-законот претставува балансиран пристап кој овозможува зајакнување на улогата на општините во социјалната заштита, во согласност со принципот на постепена и функционална децентрализација, со задржување на клучните надлежности и одговорности кај државата.

	
	2. Предлагаме алинејата 9 од член 22 кој се менува со членот 5 од Предлогот, да се избрише. Ова од причина што системот на локална самоуправа во нашата држава е таков што не постои реална надлежност на општините во областа на здравствената заштита.
	Областa на здравствената заштита, согласно член 35 став 1 од Уставот на Република Северна Македонија, е државна функција, но тоа не ја исклучува можноста одредени елементи на здравствената политика да бидат делегирани или спроведувани и на локално ниво, особено кога се работи за примарна здравствена заштита и јавноздравствени активности.Веќе постојат законски и практични основи за учество на општините во одредени аспекти на здравствената заштита. На пример:
· Со Законот за заштита на населението од заразни болести, општините имаат обврски за спроведување на мерки за дезинфекција, дератизација, јавна хигиена и слично;  

· Според Законот за јавно здравје, општините имаат улога во унапредувањето на здравјето и спроведување на јавноздравствени програми;  

· Во дел од општините, преку локални совети за јавно здравје, веќе се спроведуваат програми за превенција, едукација и поддршка на ранливи категории;  

· Во услови на здравствени кризи (како што беше пандемијата со КОВИД-19), општините имаа значајна координациска и логистичка улога.

Вметнувањето на алинејата 9 има цел да го реафирмира и јасно утврди просторот во кој општините може легитимно да дејствуваат во рамки на своите надлежности, особено во делот на јавно здравје, промоција, превенција, безбедност и учество во кризниот менаџмент.Со тоа се поттикнува локалната одговорност, учество и ангажман, што е во согласност со европските принципи на добрo управување и субсидијарност, а не се нарушува државната надлежност во клучните сегменти на здравствениот систем.



	16.
	3. ЗЕЛС предлага во членот 5 од Предлогот, со кој се менува членот 22 од Законот, алинејата 12 да се дополни и да се воведе нов институт „локална“, „комунална“ или „општинска“ полиција.
	Во постојниот правен систем на Северна Македонија, функцијата на полицијата е исклучиво државна надлежност, уредена со Законот за полиција, Законот за внатрешни работи и други сродни прописи. Согласно член 4 од Законот за полиција, полицијата е организациска единица во состав на Министерството за внатрешни работи, одговорна за спроведување на јавниот ред и мир, безбедноста на граѓаните и спречување на криминал.

Воведувањето на нов, автономен институт како „локална“ или „општинска“ полиција бара темелна уставна, законска и институционална промена и не може да се реализира со измена на Законот за локалната самоуправа. Исто така, постои реален ризик од преклопување на надлежности, правна несигурност и нарушување на хиерархијата на спроведување на јавниот ред и мир.

Покрај тоа, во истата алинеја (12), веќе се предвидува можност за воспоставување комунална редарска служба, која има јасно утврдени надлежности во делот на спроведување на комуналниот ред и контрола на локалните прописи. Овој механизам претставува соодветна и пропорционална форма на локално дејствување, без нарушување на државниот безбедносен систем.Воведувањето нов „полициски“ орган на локално ниво би излегло надвор од рамките на овој закон и надлежноста на единиците на локалната самоуправа, и како такво е несоодветно во рамките на предложените измени.



	17
	4. Со Член 10 од Предлогот, со кој се менува членот 30 од Законот, со став 2, се предвидува дека „Министерот надлежен за вршење на работите што се однесуваат на локалната самоуправа пропишува Методологија за организирање на форумите во заедницата, јавните трибини, анкетите и прибирањето на предлози и мислења од граѓаните.“ Со оглед дека „форумите во заедниците“ е методологија која се спроведува во повеќе од 70 општини во државата, кои имаа извршено соодветно усогласување и вметнување на постапката во сопствените Статути, сметаме дека треба да се размисли дали со оваа одредба ќе се доведе во прашање веќе воспоставената пракса на локално ниво, за која своевремено од страна на повеќе меѓународни организации се обезбедени средства за изработка на обрасците и нацрт актите за усвојување од страна на советот на секоја од општините каде се спроведува истата. Мислење на ЗЕЛС е дека оваа одредба не би требало да биде дел од Законот.
	Неопходноста од национално утврдена методологија произлегува од потребата да се обезбеди правна сигурност, еднаков третман на граѓаните и уедначена примена на механизмите за консултации, без да се навлегува во автономијата на општините да ги приспособуваат содржините согласно локалниот контекст.

Дополнително, донесувањето на Методологијата нема за цел да го замени или наруши статутарното уредување на општините, туку да постави минимални стандарди за вклучување на јавноста, што е неопходно за ефективна имплементација на локални стратегии, програми и буџетски одлуки.

Конечно, со вака утврдена обврска се создава правна основа за координирана поддршка и мониторинг од страна на централната власт, со цел зголемена транспарентност и доверба меѓу граѓаните и општинските власти.



	18
	5. Со член 11 од предлогот се пропишува начинот на утврдување на бројот на членови на советите согласно податоците од одржаниот попис на населени. Ставот на ЗЕЛС е дека оваа одредба треба да биде модифицирана на начин што ќе утврди помал број на членови на советот како стандард, а потоа, соодветно на бројот на население, дополнително да се утврди точниот број на советници. На овој начин ќе се намалат буџетските оптоварувања за работата на Советот. Истата одредба треба да се прошири и со одредби за престанок на мандатот на член на Советот заради негова неажурност, отсуства и слично.
	Целта на предложената одредба во член 11 е да се воспостави објективен, транспарентен и однапред утврден критериум за определување на бројот на членови на советите на општините, базиран на официјални и редовно обновувани податоци – пописот на населението. Таквиот пристап обезбедува правна сигурност, еднаков третман меѓу сите општини и елиминира дискреционо одлучување.

Предлогот на ЗЕЛС да се утврдува „помал број на членови како стандард“ е нејасен од аспект на применливост и би можел да доведе до правна несигурност и несразмерна застапеност во советите, особено во поголемите општини. Бројот на советници мора да биде функционално поврзан со бројот на жители, со цел да се обезбеди пропорционална претставеност и ефикасно функционирање на локалната демократија.

Во однос на предлогот за проширување на одредбата со критериуми за престанок на мандатот на член на совет поради неажурност или отсуство, укажуваме дека таквите прашања се веќе предмет на уредување со други прописи – пред сè со Статутите на општините. Дополнително уредување во овој закон би значело дуплирање и можност за несоодветна интервенција во автономијата на советите.



	19.
	6. Со член 20 од предлогот, со кој се менува членот 81, став 1, алинеја 2 и истата се предлага да гласи: „– во соработка со министерството надлежно за вршење на работите од областа на локалната самоуправа, иницира донесување на закони и предлага мерки што се однесуваат на унапредувањето на локалната самоуправа;“. ЗЕЛС категорично го изразува своето несогласување и бара членот 20 од предлогот да се избрише. Ова од причина што здружувањето на единиците на локалната самоуправа во здруженија на општини е нивно право и начин како пред органите на централната власт да ги застапуваат и да лобираат во корист на сопствените интереси. Обврската предлозите и иницијативите за јакнење на системот на локалната самоуправа да бидат согласни со Закон единствено во соработка со државен орган на управа претставува ограничување на функцијата и целите заради кои, меѓу останатото, самите здруженија и постојат. И дополнително, ЗЕЛС, како здружение на општини, веќе има склучено меморандуми за соработка со Владата и со Собранието, на основа на кои се утврдува обврската за разгледување на предлозите и иницијативите на ЗЕЛС од страна на овие органи и тела формирани од истите, а со формулацијата, како што е предвидено со членот 20, примената на истите ќе се ограничи со поинаку пропишана постапка.
	Се прифаќа.

	
	Општина Аеродром
	

	20.
	Член 39 став од Законот за локална самоуправа во кој е предвидено дека: „(3) Доколку во рокот определен во ставот (2) на овој член, претседателот на советот не ја свика седницата на советот, членовите на советот сами се состануваат и избираат претседател за таа седница. (сметам дека е потребно овој став да се доработи и да се допрецизира начинот на свикувањето на седницата во овој случај.)“
	Регулирано е со член 39 од Законот за локалната самоуправа веќе е правно уредена. Овој механизам е доволен и практично применлив, а дополнително пропишување на „начинот на свикување“ би значело навлегување во преголеми технички детали, што е несоодветно за системски закон.  

Таквите аспекти, доколку се јави потреба, можат да се уредат со деловникот на советот на општината, кој е вистинското место за уредување на внатрешните процедури. Поради тоа, не се смета за потребно да се врши дополнување на законот во овој дел.

	21.
	Членот 86 од Законот за локална самоуправа кој гласи: „Градоначалникот може да делегира вршење на определени работи од непосреден интерес и секојдневно значење за животот и работата на жителите, на претседателот на советот на урбаната, односно месната заедница, на начин утврден со статутот“ (да се допрецизира во кои случаи).
	 Членот 86 од Законот веќе овозможува флексибилност преку тоа што делегирањето на работи од страна на градоначалникот на претседателот на советот на месната заедница е оставено на уредување со статутот на општината.  

Дополнително допрецизирање на ситуациите во кои може да се делегираат вакви надлежности не е потребно во системски закон како што е Законот за локалната самоуправа. Тоа би значело навлегување во оперативни и организациски детали, кои соодветно се уредуваат на локално ниво преку статутите и подзаконските акти на општините, во зависност од специфичните услови и потреби.  

Поради тоа, измена во законот во овој дел не е оправдана.

	22
	Во новиот Предлог закон да се прецизира статусот на комуналните редари или ова прашање да се уреди со друг закон.
	Ова прашање е предмет на уредување со друг посебен закон.

Статусот, овластувањата, работниот однос и надоместоците на комуналните редари се прашања што се уредуваат со посебен пропис, и тоа пред сè во рамките на Законот за комунални дејности и подзаконските акти кои произлегуваат од него, како и други релевантни акти во сферата на јавниот сектор и работните односи.

Законот за локалната самоуправа има функција да го уреди системот на локалната власт и не навлегува во детална регулатива на специфични професионални категории. Вметнување прецизна регулатива за статусот на комуналните редари во овој закон би значело прекршување на систематскиот пристап во законодавството и би можело да доведе до преклопување или несогласување со други позитивни прописи.

	
	Општина Конче
	

	23.
	Во законот за противпожарништво во член 5 став 3 е определено кои општини можат да формираат ТППЕ, предлагаме заради успешно справување со сите елементарни непогоди а посебно за гасење на пожари во Законот да биде предвидено формирање на ТППЕ во сите општини од причина што постоечките кои имаат седиште во соседните општини се оддалечени и не може брзо и ефикасно справување со пожарите.

Минималниот број на пожарникари да биде определен согласно бројот на жители на општините а финансирањето на ТППЕ да биде со блок дотации од Буџетот на РМ.
	Воспоставувањето и организацијата на територијалните противпожарни единици, нивниот број, структура и финансирање се предмет на уредување со Законот за противпожарна заштита, кој претставува системски закон во оваа област. Законот за локалната самоуправа го препознава противпожарното делување како една од надлежностите на општините (член 22 алинеја 11), но не го регулира на детално ниво функционирањето на противпожарните служби.

Секоја евентуална промена поврзана со критериумите за формирање ТППЕ, нивната распределеност, кадровска структура или моделот на финансирање треба да биде предмет на измена на Законот за противпожарна заштита.



	24.
	Во „Надлежности на градоначалникот“ членот 50 став 1 точка 9 Избира директори на јавните служби кои ги основала општината, врз основа на јавен конкурс.

Во материјалните закони во кои е определено под кои услови да биде разрешен директорот да биде додадена нова алинеа Градоначалникот да може да ги разрешува директорите кои ги има именувано по јавен конкурс (во поедноставна постапка).
	Прашањето за разрешување на директори именувани по јавен конкурс е веќе уредено со материјалните закони што го регулираат статусот на јавните служби. Воведување на поедноставена постапка би значело дерогирање на принципот на правна сигурност и нарушување на автономноста на институциите. Секоја евентуална промена треба да се уреди исклучиво во рамки на секторските закони.



	
	ОПШТИНА КРИВОГАШТАНИ
	

	25.
	Член 1, да се додаде и престанок на мандат на градоначалник и член на совет на општината.
	Прашањето за престанок на мандат на градоначалник и член на совет е веќе уредено во посебни одредби од Законот за локалната самоуправа (членови 54 и 55 за градоначалник, и член 44 за советник). Вметнување на овие прашања во член 1 би значело непотребно повторување и нарушување на систематиката на законот

	26.
	Член 22, да се додаде нов став во кој ќе се поделат надлежностите на задолжителни и факултативни. Со ова значително ќе се олесни работата на помалите општини и ќе се овозможи надлежностите кои бараат ангажман на поголем број вработени, со специфично образование, да го извршуваат поголемите општини во непосредна близина. Да се додефинира.
	Уставот на РСМ и Законот за локалната самоуправа не препознаваат факултативни надлежности.

	27.
	Член 23, да се додаде став во кој ќе се нагласи дека секоја делегирана и децентрализирана надлежност треба финансиски да се покрие согласно Европската повелба за локалните власти.
	Во член 11, став 7 е наведено дека изворите на приходите на општината треба да обезбедат соодветно извршување на нејзините надлежности утврдени со закон. Во член 21, став 2 е наведено дека со законот со кој се утврдуваат други надлежности на општината се определуваат и изворите на финансирање за вршење на тие надлежности. Во овие две одредби се транспонирани ставовите 1 и 2 од член 9 на Европската повелба за локална самоуправа на Советот на Европа. По однос на делегираните надлежности во став 2 на член 23 е наведено дека во случаите од ставот 1 на овој член се пренесуваат и средствата предвидени во Буџетот на Република Македонија за извршување на тие работи.  

	28.
	Член 31, да се додаде и Форум во заедниците, како начин на комуникација помеѓу општината и граѓаните.

Во член 31 се предвидени органите на општината, форумот на заедница треба да се предвиди во глава IV Непосредно учество на граѓаните во одлучувањето во општините односно може како член 30-а.


	Форумите во заедницата се интегрирани во предложените измени на членот 30. 



	29.
	Член 35, став 3 да се избрише и дополнително да се уреди како а со помош на референдум може да се замени советник и кои се грешките заради кои би требало да биде сменет.
	Член 35 став 3 обезбедува рамнотежа меѓу легитимитетот на советниците и стабилноста на претставничкото тело. Воведување можност за отповикување на поединечен советник преку референдум би претставувало отстапување од пропорционалниот изборен модел и би довело до нарушување на интегритетот на листите. Споредено со покренувањето на прашање за доверба на градоначалникот преку референдум или друг облик на непосредно изјаснување на граѓаните за што има низа примери и практики во државите членки на ЕУ, покренувањето на прашање за доверба на избран член на совет на општината преку референдум или друг облик на непосредно изјаснување не е практика во ЕУ.  Член 46 од Законот за локалната самоуправа ги уредува условите за престанок на мандатот на членот на советот. 



	30.
	Член 45, да се избрише патни и дневни трошоци.
	Правото на надоместок за патни и дневни трошоци е уредено согласно важечките законски и подзаконски прописи за службени лица и претставници во органите на јавната власт.

	31.
	Член 46, да се додаде алинеја и во случај ако е отповикан од граѓаните на референдум.
	Споредено со покренувањето на прашање за доверба на градоначалникот преку референдум или друг облик на непосредно изјаснување на граѓаните за што има низа примери и практики во државите членки на ЕУ, покренувањето на прашање за доверба на избран член на совет на општината преку референдум или друг облик на непосредно изјаснување не е практика во ЕУ.  

	32.
	Член 54, да се додаде можност градоначалникот да биде отповикан со референдум.
	Дел од предложените измени на законот е по член 54 да се додаде нов член 54-а со кој се уредува покренување на прашање за доверба на градоначалникот. Во член 54, став 1, се предлага додавање на нова алинеа со која се уредува дека мандатот на градоначалникот престанува доколку е донесена одлука за недоверба на градоначалникот од страна на граѓаните

	33.
	Член 55, да се додаде во алинеа 2 да се додадат зборовите: и тие не треба да бидат членови на советот или вработени во општината.???
	Ограничувањето лицата во комисиите или други тела да не бидат членови на советот или вработени во општината треба да се уредува прецизно и во согласност со природата и функцијата на телото за кое се однесува. Автоматско исклучување може да доведе до ограничување на стручноста и функционирањето на општинските тела. Прашањето е предмет на разгледување при секој конкретен случај и треба да се уреди со подзаконски акти или статути, а не преку генерална забрана во Законот.



	34.
	Член 66 ст.2 треба да се укине или дообјасни, затоа што со електронските аукции за управување со движен и недвижен имот, ова начело целосно се губи.
	Член 66 став 2 ја утврдува обврската за рационално, домаќинско и ефикасно управување со јавниот имот, што претставува суштинско начело во работењето на локалната самоуправа. Воведувањето на електронски аукции не го поништува ова начело, туку го зајакнува преку зголемена транспарентност и конкуренција. Доколку постојат практични проблеми во примената, тие треба да се решаваат преку подзаконски акти, а не со укинување или ослабување на основни законски принципи

	35.
	Член 78, став 3, ќе бидат консултирани преку ЗЕЛС. Дали во РМ има просторно планирање?
	ЗЕЛС не е единственото тело што ги претставува општините.

Член 78 го уредува консултирањето на општините.  Со став 3 на член 78 предвидено е начинот на консултациите од ставовите (1) и (2) на овој член да биде утврден со законите од соодветната област

	36.
	Член 80, цела соработка се одвива преку националната асоцијација на единиците на локалната самоуправа, согласно меморандумот за соработка со Владата. Со здружението на општини од чл. 81. од овој закон.
	Уредувањето на целокупната соработка единствено преку една национална асоцијација, како што е предложено, би значело ограничување на правото на здружување на општините и би довело до монополска позиција на едно здружение, што е спротивно на принципите на плурализам и доброволност во здружувањето, утврдени и со член 81 од Законот. Соработката со Владата може да се остварува преку повеќе форми и тела, вклучително и преку здруженија, но не смее да се наметнува како исклучиво средство

	37.
	Претседателот на Советот има право на кабинетски службеници кои ги именува за време на неговиот мандат а за нивната работа средства се обезбедуваат од буџетот на единицата на локалната самоуправа.???
	Со член 60 од законот е утврдена обврска за општинската администрација да ги и подготвува актите за советот и градоначалникот, да ги подготвува седниците на советот, како и седниците на неговите постојани и повремени комисии и да врши стручни работи за советот и за градоначалникот. Овие обврски се преточени во задачи како дел од описот на работните места за одредени службеници во општините. Во став 4 на член 57 е предвидено  организацијата, делокругот и начинот на извршување на задачите на општинската администрација да ги утврдува советот, врз основа на предлог на градоначалникот. Врз основа на овој член од законот, советот може да осигура соодветна административна поддршка. 



	38.
	 Податоците со кои располагаат државните органи на управа, органи во состав на органите на управа, самостојни агенции, заводи, институти и други установи или други институции и правни лица основани од државата на барање на единицата на локалната самоуправа се достапни веднаш, без надомест и без управно-административно одлучување по применото барање, а заради извршување на своите надлежности и во рамките на својот делокруг на работа.
	Предлогот се однесува на материја која се уредува со засебни закони.



	39.
	Внесување на податоци во регистри, запишување на факти, спроведување на одлуки и други управно административни акти во регистрите кои се водат од страна на органите на државната управа или други правни лица основани од страна на Републиката се врши без надомест. (пр. запишување на права во катастар, запишување на имиња на улици во централен регистар итн.)
	Ваквиот предлог е во спротивност со принципите на самостојност на правните субјекти кои управуваат со регистрите (како што се Агенцијата за катастар на недвижности или Централниот регистар), нивните финансиски планови и важечките законски прописи кои предвидуваат тарифи за овие услуги. Освен тоа, укинувањето на надоместот без обезбедување на компензациски механизми би создало финансиски и организациски потешкотии за надлежните институции и може да доведе до нефункционалност во спроведувањето на службените постапки.

	40.
	Постапките на извршување на налози по основ на изречени прекршоци, глоби, казни, даноци, надоместоци, такси и друг вид на обврски на страните во управните или прекршочните постапки кои се водат пред единиците на локалната самоуправа се извршуваат на начин како органите на државната управа (пр. блокирање на сметка или присилна наплата од страна на УЈП, односно извршување на финансиски побарувања на ист начин како што тоа е уредено за органите на државната управа), односно правен легитимитет за преземање на дејства произлегува од овој Закон, а на барање на единиците на локалната самоуправа.
	Предлогот се однесува на материја која се уредува со засебни закони.



	41.
	Државниот правобранител да ги застапува правата и интересите на единиците на локалната самоуправа на ист начин како што тоа го извршува во име и за сметка на Републиката.
	Предлогот се однесува на материја која се уредува со засебни закони.



	42.
	При развој и имплементација на дигитални платформи за размена на податоци, унифицирани софтверски апликации и сервиси, поединечни услужни портали, автоматизирана размена на податоци и друга форма на дигитализирани управно – административни форми на постапување, единиците на локалната самоуправа се еднакви по статус, права и обврски со останатите органи на државната управа. Право на било каков надомест или обврска за плаќање на цена или учество во поделба на трошоците за воспоставување, тековно одржување или надградба на погоре споменатите дигитални сервиси не може да се утврди кон единиците на локалната самоуправа.
	Предлогот се однесува на материја која се уредува со засебни закони.



	43
	Единиците на локалната самоуправа можат да одлучат управно административните постапки да ги водат исклучиво на електронски начин со обврска да ги гарантираат сите права на учесниците во постапката по било кој основ.
	Се регулира со ЗОУП.



	44.
	Единиците на локалната самоуправа имаат право да воспостават сопствена комунална полициска служба. Со посебен закон да се утврди ова право, но особено да се разработи правото на преземање дејства на легитимирање, задржување, привремено лишување од слобода заради попречување на јавен ред и мир, право на легитимитет при повреда на правото на сопственост или вознемирување на правото на сопственост заради извршување на надлежностите, правото на примена на сила во самоодбрана и степенот на мерки за ограничување преку примена на сила, право на носење на помагала за одбрана (палка итн.), прашањето за регрутирање, обука, воспоставување на обучен и испитен центар, психофизичка подготвеност, правата од работен однос, сменска работа, посебни услови на работа (бенефициран стаж) итн.
	Идејата за формирање комунална полициска служба на локално ниво допира до суштински прашања поврзани со уставната поделба на надлежностите меѓу државата и општините, јавната безбедност, примената на принуда и ограничувањето на основни човекови права (слобода на движење, правото на сопственост, телесен интегритет и сл.). Овие прашања, согласно член 114 и член 115 од Уставот, се во доменот на државната власт, додека локалната самоуправа има самостојност само во вршење на работите од локално значење што не се исклучиво во надлежност на државата.

Иако во повеќе европски земји постојат форми на „локална полиција“, истите секогаш се предмет на строга регулатива и тесна координација со централната полиција, при што се ограничени на рутински комунални задачи (на пр. сообраќај, паркирање, инспекциски надзор) без овластувања за употреба на сила или лишување од слобода. Во Македонија, таквата функција во рамките на локалната самоуправа веќе ја вршат комуналните редари, со ограничени овластувања, без полициска функција, согласно Законот за комунални дејности и другите релевантни подзаконски акти.

Предлогот, во форма во која се бара, би значел воведување параполициски систем надвор од постојната хиерархија и контрола на Министерството за внатрешни работи, со висок ризик од преклопување на надлежности, правна несигурност, нарушување на човековите права и финансиски импликации по општинските буџети.

Дополнително, прашањата за обука, психофизичка подготовка, смени, работен однос, бенефициран стаж и сл. можат да се уредуваат само во рамките на закон кој системски го уредува статусот на службените лица со овластувања, а не во Законот за локална самоуправа.



	45.
	Државен орган нема право дискреционо да одлучува за распределба на средствата по општини.
	Предлогот се однесува на материја која се уредува со Законот за финансирање на единиците на локалната самоуправа и други закони со кои се уредуваат финансиските трансфери или друг тип на финансиска поддршка на општините.  




	46.
	Доколку постои јавен интерес од државно значење, средствата од државниот буџет кои се искористуваат преку државните органи на управата нема да се сметаат за капитални инвестиции од локално значење.
	Предлогот се однесува на материја која се уредува со засебни закони.



	47.
	СПОРТ и РЕКРЕАЦИЈА

Дали ќе се брише делот: поддршка на спортски сојузи (на повеќе седници поране на УО се дискутираше за дилемата дали општината е обврзана да финансира спортски клубови бидејќи е многу скапа работа ?
	Поддршката на спортски сојузи не значи поддршка на професионални клубови, туку на аматерски и рекреативни здруженија (на пр., училишни лиги, спортски сојузи за деца и млади, пензионерски спортски здруженија). Овие активности имаат јавен интерес – промоција на здрав живот и социјална инклузија. Општините немаат обврска да финансираат професионални клубови што се АД, но за рекреативниот спорт треба да остане можноста за поддршка.



	
	Општина Липково
	

	48
	Предлогот за член 55 алинеја 2, во која треба да се додадат и зборовите кои гласат: „и тие не треба да бидат членови на советот или вработените во општината“.

Општина Липково е со мислење: дека поради фактот, и кога се составуваат комисиите од овој тип треба (мора) да има член на совет или од вработените на општината со цел, при организација на било каков состанок или изготвување на предлозите да бидат покомплетни, како и при свикување, изготвување на предлози, дневен ред, водење на записници, како и без право на глас (доколку предлозите не може да се решат на поинаков начин).

Самото име на комисијата односно зборот меѓу се толкува меѓу општината како орган и заедниците, бидејќи застапник на заедниците е Општина Липково.

Зборот „Комисија за односи меѓу заедниците“ е поширок и по општ поим поим.

Самиот предлог не е комплетен нема насока како би се реализирало тоа.

Затоа сметаме дека овој предлог треба да се дефинира со упатство за начинот на функционирање без фискални импликации.
	Предложеното ограничување може да доведе до спротивен ефект, да се намали функционалноста и легитимитетот на комисиите, особено во мали општини каде што човечкиот потенцијал е ограничен.

Учесниците од редот на вработените или советниците во општината, согласно досегашната практика, често се вклучуваат со советодавна улога или како техничка поддршка (без право на одлучување), со цел подготовка на предлози, записници и дневен ред. Исклучувањето на овие лица во целост може да го отежне остварувањето на работата на комисиите.

Дополнително, како што е наведено и во забелешките на Општина Липково, поимот „Комисија за односи меѓу заедниците“ мора да се разбира во поширок контекст, каде е потребна соработка со претставници од институциите, но без нарушување на принципот на учество на заедниците.



	49.
	Членот 10 од предлогот со кој се менува членот 30 од Законот за локална самоуправа, сметаме дека освен при изготвување на буџетот, што и до сега било практикувано во нашата општина, во изготвувањето на стратегии, планови и програми, задолжителното активно вклучување на граѓаните ќе ја комплицира, усложни и одолговлекува работата на општинските служби.
	Ограничувањето на членот 10 само на процесот на буџетирање го стеснува обемот на демократско учество. Граѓаните треба да бидат вклучени и при изработка на стратегии, програми и планови – документи кои трајно влијаат на развојот на општината.

Според Европската повелба за локална самоуправа, демократското учество на граѓаните е суштински елемент на доброто управување.



	50.
	Во член 15 од предлогот со кој се менува членот 54 од законот сметаме дека алинеата 7 и 8 се технички работи и истите не би требало да бидат основ на разрешување.
	Алинеите 7 и 8 од членот 54 не се само технички обврски – тие се суштински за функционирањето на локалната самоуправа. Недоставување на предлог-буџет или годишна сметка од страна на градоначалникот може намерно да блокира процеси и да предизвика распуштање на советот, особено во услови на кохабитација. Со задржување на овие алинеи се воведува баланс на политичка одговорност меѓу градоначалникот и советот. Спречување на вакви блокади е клучно за законито и стабилно управување со општината и за заштита на јавниот интерес

	51.
	Во член 16 од предлогот со кој се додава нов член 54-а сметаме дека став 4 е во спротивност со чл. 41 од Законот за референдум и други облици на непосредно изјаснување на граѓаните (Сл. весник на РМ бр. 81/2005) односно наместо една третина треба да стои повеќе од половина.
	Законот за локалната самоуправа е системски закон кој се носи со дво-третинско мнозинство во Собранието на РСМ. По неговото донесување со овој закон ќе треба да се усогласат други засебни - материјални закони.  

Предложеното решение, одлуката за недоверба на градоначалникот да е донесена ако за неа гласале  мнозинство  од вкупниот број граѓани кои гласале, доколку гласале повеќе од една третина од вкупниот број на граѓани запишани во изводот од Избирачкиот список за соодветната општина, каде што се спроведува референдумот, е во рамки на анализиран опсег на практики во државите членки на ЕУ. 



	52.
	Во член 17 од предлогот со кој се менува член 57 од Законот, во ставот три да се додаде и комунална полициска служба која ќе се уреди со посебен закон.
	Идејата за формирање комунална полициска служба на локално ниво допира до суштински прашања поврзани со уставната поделба на надлежностите меѓу државата и општините, јавната безбедност, примената на принуда и ограничувањето на основни човекови права (слобода на движење, правото на сопственост, телесен интегритет и сл.). Овие прашања, согласно член 114 и член 115 од Уставот, се во доменот на државната власт, додека локалната самоуправа има самостојност само во вршење на работите од локално значење што не се исклучиво во надлежност на државата.

Иако во повеќе европски земји постојат форми на „локална полиција“, истите секогаш се предмет на строга регулатива и тесна координација со централната полиција, при што се ограничени на рутински комунални задачи (на пр. сообраќај, паркирање, инспекциски надзор) без овластувања за употреба на сила или лишување од слобода. Во Македонија, таквата функција во рамките на локалната самоуправа веќе ја вршат комуналните редари, со ограничени овластувања, без полициска функција, согласно Законот за комунални дејности и другите релевантни подзаконски акти.

Предлогот, во форма во која се бара, би значел воведување параполициски систем надвор од постојната хиерархија и контрола на Министерството за внатрешни работи, со висок ризик од преклопување на надлежности, правна несигурност, нарушување на човековите права и финансиски импликации по општинските буџети.

Дополнително, прашањата за обука, психофизичка подготовка, смени, работен однос, бенефициран стаж и сл. можат да се уредуваат само во рамките на закон кој системски го уредува статусот на службените лица со овластувања, а не во Законот за локална самоуправа.



	
	ОПШТИНА РАДОВИШ
	

	53.
	Член 11 став 1 да се измени и дополни:

Предложен текст со измена:

(1) Во согласност со економската политика на државата, општината се финансира од сопствени извори на приходи, приходи што им се пренесуваат од државниот буџет и други извори на финансирање во согласност со закон.

- За приходите од ДДВ на општините, им се гарантира годишно зголемување од најмалку 0,5%, а најмногу до 10%, со пресметка врз основа на годишниот износ на приходи од ДДВ што општините го добиваат, во согласност со финансиите на државниот буџет.

- Општините каде што се генерира данокот на добивка добиваат најмалку 10% од остварениот приход од данок на добивка во нивната територија, пресметано на основа на локално генерираните приходи од правните субјекти.

- Најмалку 10% од вкупните приходи наменети за капитални проекти и инфраструктурни инвестиции задолжително се распределуваат на општините, согласно методологиите за распределба се средствата од ДДВ за единиците на локална самоуправа, со преференствено внимание на инфраструктурни проекти што го поддржуваат локалниот економски развој и животната средина.
	Предлогот се однесува на материја која се уредува со Законот за финансирање на единиците на локалната самоуправа и други закони со кои се уредуваат финансиските трансфери и други извори на финансирање на општините но и генерално системот за управување со јавни финансии и вршењето на државната ревизија.

Во членот 11 на Законот за локалната самоуправа кој се однесува на финансирањето на општините се транспонирани неколку ставови од членот 9 од Европската повелба за локална самоуправа на Советот на Европа со кои се утврдува начелната рамка за финансирање на општините. Во став 8 на членот 11 е наведено дека  финансирањето на општината се уредува со закон.



	54.
	Средствата што им се пренесуваат на општините од државниот буџет се распределуваат автоматски секоја фискална година, без потреба од дополнително одобрување од Владата или Министерството за финансии.

Утврдените проценти на приходите што им се пренесуваат на општините од државниот буџет, како што се наведени во претходните алинеи, ќе започнат да се спроведуваат од 2026 година.

Владата не може да ја намали исплатата на овие средства, освен во случај на прогласена вонредна состојба, при што ќе се утврдат конкретни правила за намалување кои ќе бидат јавно објавени.

Било каква дополнителна финансиска поддршка за општините мора да биде јавно објавена, со детално образложение на основата за доделување и објективни критериуми за распределба.

Државниот завод за ревизија врши независен надзор врз распределбата на средствата и еднаш годишно објавува извештај за правичната дистрибуција на средствата, кој ќе биде достапен за јавноста и ќе се разгледува во контекст на неговата применливост за економскиот развој на општините.
	Предлогот се однесува на материја која се уредува со Законот за финансирање на единиците на локалната самоуправа и други закони со кои се уредуваат финансиските трансфери и други извори на финансирање на општините но и генерално системот за управување со јавни финансии и вршењето на државната ревизија.

Во членот 11 на Законот за локалната самоуправа кој се однесува на финансирањето на општините се транспонирани неколку ставови од членот 9 од Европската повелба за локална самоуправа на Советот на Европа со кои се утврдува начелната рамка за финансирање на општините. Во став 8 на членот 11 е наведено дека  финансирањето на општината се уредува со закон.



	55.
	Член 14 да се дополни со нов став:

Ако општинската администрација не располага со доволен капацитет за извршување на задолжителните надлежности кои произлегуваат од член 22 на овој закон, општините имаат обврска да формираат заедничка администрација во рок од 6 месеци, во соработка со други општини.

За формирање на заедничка администрација, општините мора да склучат договор за соработка кој ќе ги утврдува:

○ Обемот на функциите кои ќе бидат извршувани заеднички,

○ Капацитетите и ресурсите кои ќе се споделуваат,

○ Обврските на секоја општина во однос на финансиско учество и управување со заедничката администрација,

○ Начините на координација и отчетност за извршувањето на задачите.

За формирање на заедничка администрација, општините ќе поднесат заеднички предлог до Министерството за локална самоуправа, кое ќе го разгледа предлогот и ќе донесе решение во рок од 30 дена од поднесувањето.

Ако по 3 месеци од потпишувањето на договорот за соработка, заедничката администрација не започне со исполнување на своите задачи, Министерството за локална самоуправа има право да ја преиспита ефикасноста на договорот и, доколку е потребно, да предложи други форми на соработка или финансиска поддршка.
	Измените насочени кон зајакнување на механизмите за меѓуопштинска соработка (МОС) треба да се разгледуваат и предлагаат во рамки на Законот за меѓуопштинска соработка, и не треба да бидат предмет на системскиот Закон за локална самоуправа.



	56.
	Предложен текст со измена:

Член 21, став 1:

Општините ги извршуваат надлежностите утврдени со закон, а распределбата на надлежностите е врз основа на јасно дефинирани параметри, како што се број на жители, површина, економски капацитети и инфраструктурни услови. Овие надлежности се делат на:

Задолжителни надлежности – надлежности кои општините мора да ги извршуваат, без разлика на нивната големина или капацитет. Овие надлежности мора да се извршуваат на ист начин од сите општини.

Проширени надлежности – надлежности кои општините може да ги изберат да ги извршуваат, во зависност од нивниот капацитет, број на жители, економски услови и инфраструктурни состојби. Овие надлежности можат да се делегираат на соседни општини или заеднички административни тела во случаи кога тоа е поефикасно.
	Предложената поделба на надлежностите на „задолжителни“ и „проширени“, претставува суштинска концепциска промена која не е во согласност со постојниот уставен и законски поредок. Ваква промена бара детална правна, институционална и финансиска анализа, како и поширока консултација со засегнатите страни. Во спротивно, постои ризик од создавање нееднаквост меѓу општините и граѓаните во однос на пристапот до јавни услуги, што е спротивно на принципите на еднаквост, правна сигурност и територијална кохезија.

	57.
	Член 21, став 2:
За општините кои не се во можност да ги извршуваат своите надлежности, Министерството за локална самоуправа ќе обезбеди поддршка во формирањето на заедничка администрација или други форми на соработка со соседни општини, за да се овозможи ефикасно извршување на надлежностите.


	Како дел од предложените измени и дополнувања на законот, во член 14 се предлага додавање на нов став (6), кој гласи: „Во буџетот на министерството надлежно за вршење на работите што се однесуваат на локалната самоуправа се планираат средства за поттикнување на меѓуопштинска соработка.“

	58.
	Член 21, став 3:

Министерството за локална самоуправа ќе ги утврдува параметрите и критериумите за распределба на надлежностите на годишна основа, врз основа на анализи за демографските, економските и инфраструктурните состојби и развојни потреби на општините.
	Предложената одредба од член 21, став 3, со која Министерството за локална самоуправа би утврдувало параметри и критериуми за годишна распределба на надлежностите, е спротивна на принципот на единствена и неделива надлежност на општините утврдена со Уставот и Законот за локалната самоуправа. Ваквата динамична и променлива распределба според административни критериуми може да доведе до правна несигурност, нееднаквост меѓу општините и нарушување на стабилноста на системот на локална самоуправа. Надлежностите треба да бидат јасно утврдени со закон, а не да се менуваат на годишно ниво, бидејќи тоа го поткопува принципот на предвидливост и автономија на локалната власт.

	59.
	Член 22 став 1 алинеа 4 да се дополни со:

и други надлежности согласно Законот за води; производството на електрична енергија.
	Производството на електрична енергија не е надлежност од локално значење и е предмет на уредување со Законот за енергетика како дел од државната енергетска политика. Надлежностите согласно Законот за води се веќе детално уредени и не е потребно нивно дополнително наведување во овој член.

	60.
	Член 22 став 1 алинеа 8 да се измени и да гласи:

Образованието на општинско ниво се организира со групирање на образовни институции во еден правен субјект кој е основан од општината во соработка со Министерството за образование и наука, согласно со закон. Овој правен субјект ќе ја има улогата на правен наследник и организациски ентитет за управување со основните и средни училишта во општината.

Основната цел на групирањето е да се обезбеди поефикасно и поекономично управување со образовните институции, вклучувајќи заеднички ресурси, инфраструктура и кадар, како и развој на програми за унапредување на образованието на локално ниво.

Општината е надлежна за основање и управување со овој правен субјект, и ќе биде одговорна за:

Раководење со административните и финансиските активности на образовните институции.

Овозможување на заедничка организација и распределба на ресурсите помеѓу училиштата.

Планирање и спроведување на образовните програми согласно националните стандарди и политики, во соработка со Министерството за образование и наука.

Управување со вработените во образовните институции.

Образовниот субјект ќе има можност за склучување на договори, добивање на финансиски средства и активно учество во проекти за подобрување на квалитетот на образованието, преку директна соработка со централната власт и меѓународни донатори.

Општините кои се вклучени во оваа организациска структура ќе обезбедат услови за организирање на образовните институции во рамките на локалната самоуправа, во согласност со интересите на учениците и развојот на образованието во регионот.

Надлежните тела на општината ќе донесуваат одлуки за управување со оваа правна структура, врз основа на процедура што ќе се усогласени со Министерството за образование и наука.
	Се регулира со материјалните закони во областа образование



	61.
	Измена на Член 22, став 2:

Предложен текст со измена:

Надлежностите на општините наведени во став 1 ќе се распределуваат согласно со јасно дефинирани критериуми и параметри, како што се:

Број на жители,

Површина,

Економски капацитети и

Инфраструктурна состојба на општините.

Тие ќе бидат поделени на задолжителни и проширени надлежности.
	Уставот на РСМ и Законот за локалната самоуправа не препознаваат проширени надлежности. Во Републиката е воспоставена едностепена локална самоуправа и со решението во член 22 е направен симетричен трансфер на наведените и групирани надлежности на сите општини без оглед на нивната големина, број на население и други параметри. Истовремено, донесен е Закон за меѓуопштинска соработка во кој се пропишани облици на меѓуопштинска соработка кои општините можат да ги воспостават и на тој начин да обезбедат извршување на задолжителните надлежности кои се утврдени со Законот за локалната самоуправа и со засебните закони

	62.
	Член 22, став 4:

Министерството за локална самоуправа ќе обезбеди методологија за утврдување на проширени надлежности, која ќе биде базирана на оценка на капацитетот на секоја општина да ги извршува одредените задачи, како и на локалните потреби и развојни приоритети.
	Уставот на РСМ и Законот за локалната самуоправа не препознаваат проширени надлежности. Во Републиката е воспоставена едностепена локална самоуправа и со решението во член 22 е направен симетричен трансфер на наведените и групирани надлежности на сите општини без оглед на нивната големина, број на население и други параметри. Истовремено, донесен е Закон за меѓуопштинска соработка во кој се пропишани облици на меѓуопштинска соработка кои општините можат да 63.ги воспостават и на тој начин да обезбедат извршување на задолжителните надлежности кои се утврдени со Законот за локалната самоуправа и со засебните закони

	63.
	Член 22, став 5:

Државата ќе обезбеди дополнителна финансиска поддршка за општините кои ќе формираат заеднички административни тела, со цел да се обезбеди извршување на функциите кои се потребни, а не може да се исполнат поради недостаток на капацитети.
	Како дел од предложените измени и дополнувања на законот, во член 14 се предлага додавање на нов став (6), кој гласи: „Во буџетот на министерството надлежно за вршење на работите што се однесуваат на локалната самоуправа се планираат средства за поттикнување на меѓуопштинска соработка.“

	64.
	Член 42 да се дополни со:

(5) Советот на општината има право да покани претставници на граѓанското општество, академската заедница, стручни експерти, и други лица кои имаат релевантно знаење или искуство во областите што се разгледуваат на седниците на Советот и на седниците на неговите комисии.

Лицата поканети од Советот ќе имаат право да учествуваат во дискусиите, но нема да имаат право на глас при носењето одлуки.

Поканата за учество на седниците се издава за секоја поединечна седница, врз основа на темата која ќе биде разгледувана и можноста за придонес од страна на тие лица.

Советот ќе обезбеди услови за активно учество на поканетите лица, како што се обезбедување на материјали и информации за темите кои ќе бидат дискутирани, со цел да се обезбеди што поконкретен и стручeн придонес од нивна страна.

Претседателот на Советот и претседателите на комисиите се одговорни за организирање на учеството на овие лица и нивната интеграција во работата на Советот.
	Предлогот за дополнување на член 42 со нов став (5), со кој се предвидува Советот на општината да може да повикува претставници на граѓанското општество, академската заедница и стручни експерти да учествуваат на седници, не се прифаќа од следни причини:

Иако целта на предлогот е да се зголеми отвореноста и транспарентноста во работата на Советот, предложеното решение во оваа форма го надминува обемот на Законот за локална самоуправа, чија основна функција е уредување на системот на локалната власт, нејзините надлежности и односи со државните органи. Учеството на надворешни лица во работата на претставнички орган треба да се уреди преку Статутот на општината и деловникот за работа на Советот, каде што се уредуваат процедурите за поканување гости, експерти или претставници на јавноста.

Дополнително, вака предложениот текст создава правна нејаснотија околу статусот и правата на поканетите лица, вклучително и прашања за пристап до информации, заштита на лични податоци, евентуални надоместоци или нивна одговорност. Заради тоа, ова прашање треба да остане во рамки на саморегулацијата на општините, преку своите интерни акти, без потреба од дополнување на основниот закон.



	65.
	Член 43 да се дополни:

(6) Советниците на општините се задолжени да учествуваат во редовни обуки за работата на Советот, нивната улога и функција, како и за правните и финансиските аспекти поврзани со нивната работа.

Обуките се организираат и спроведуваат од страна на Министерството за локална самоуправа, во соработка со стручни организации и институции, како и со општините.

Обуките се задолжителни за сите новоизбрани советници по нивниот избор, како и за постоечките советници, најмалку еднаш во мандатниот период.

Обуките ќе ги покриваат, но не се ограничуваат на:

- Улогата на Советот како орган на локалната самоуправа;  

- Правата и обврските на советниците;  

- Постапките за одржување на седници и донесување одлуки;  

- Правните и етичките норми во работата на Советот;  

- Финансиското управување и буџетирањето на општината;  

- Нормативни промени и имплементација на нови закони и политики на локално ниво;  

- Принципи на добро владеење, транспарентност и отчетност.

- Министерството за локална самоуправа ќе обезбеди континуирани и редовни обуки за советниците во текот на нивниот мандат, како и организирање на специфични обуки по потреба, согласно со промените во законодавството и новите предизвици во локалната самоуправа.

- Општината е одговорна за обезбедување на услови за учество на советниците на овие обуки и за организирање на обуките на локално ниво, во соработка со Министерството за локална самоуправа.

- Советниците кои не учествуваат во задолжителните обуки, без оправдани причини, можат да бидат предмет на санкции согласно со актите на општината.

- Министерството за локална самоуправа е задолжено за координирање на обуките, подготовка на материјали и предавачи, како и за оценување на ефикасноста и квалитетот на овие обуки.
	Се прифаќа делумно, на начин што во предложената измена:
Насловот на членот 12 и членот 12 се менуваат и гласат: 

       „Планирање, поттикнување и следење на развојот на локалната самоуправа

(1) Републиката обезбедува средства за развој на подрачјата со специфични развојни потреби,  во согласност со критериумите и на начин утврден со закон.

(2) Министерството надлежно за вршење на работите што се однесуваат на локалната самоуправа спроведува процес на планирање, поттикнување и следење на развојот на локалната самоуправа , согласно закон.

Во посебен закон ќе се разработат детално начините за планирање, поттикнување, следење на развојот на ЛС, каде би се препознале и обуките за советниците, како начин на унапредување на ЛС

	66.
	Член 57 да се дополни со алинеа 5:

(5) За потребите на Советот на општината, општината формира сектор или одделение кое ќе обезбедува административна поддршка за работата на Советот.

- Секторот или одделението за административна поддршка на Советот е под исклучива надлежност на Советот и се одговорни за подготовка на материјали, организирање на седници, водење на записници, правна и техничка поддршка за советниците, како и други административни задачи потребни за функционирање на Советот.  

- Претседателот на Советот раководи со секторот или одделението за административна поддршка и има право да ја насочува работата на овој сектор во согласност со потребите на Советот.  

- Секој износ на ресурси потребни за функционирање на секторот/одделението ќе биде вклучен во буџетот на општината и ќе се користат исклучиво за овие цели, како што е утврдено од страна на Советот.
	Со член 60 од законот е утврдена обврска за општинската администрација да ги подготвува актите за советот и градоначалникот, да ги подготвува седниците на советот, како и седниците на неговите постојани и повремени комисии и да врши стручни работи за советот и за градоначалникот. Овие обврски се преточени во задачи како дел од описот на работните места за одредени службеници во општините. Во став 4 на член 57 е предвидено  организацијата, делокругот и начинот на извршување на задачите на општинската администрација да ги утврдува советот, врз основа на предлог на градоначалникот. Врз основа на овој член од законот, советот може да осигура соодветна административна поддршка. 



	67.
	Член 71 да се измени и да гласи:

 (1) Градоначалникот е должен, во рок од 10 дена од денот на нивното објавување, да ги достави прописите на општината до министерството надлежно за вршење на работите на локалната самоуправа. Доставувањето треба да се изврши преку електронски пат или по пошта, со одговорност за прием.

(2) Доколку органот од ставот (1) на овој член смета дека прописот не е во согласност со Уставот и со закон, во рок од 45 дена од денот на доставувањето на прописот, донесува решение за запирање на примената на овој пропис кое се објавува во „Службен весник на Република Македонија“ и упатува мислење до општината во врска со прописот. Мислењето треба да биде образложено и детално за да се овозможи општината да го прилагоди прописот согласно со законите.

 (3) Доколку општината не постапи согласно даденото мислење во рок од 30 дена од добивањето на мислењето, органот од ставот (1) поднесува иницијатива пред Уставен суд за оценување на уставноста и законитоста на овој пропис. Иницијативата ќе се поднесе со сите потребни документи и образложенија кои покажуваат дека прописот не е во согласност со уставните и законските одредби. Рокот за поднесување иницијатива е најмногу 30 дена од истекот на рокот за постапување од страна на општината.

 (4) Ако иницијативата пред Уставен суд не биде поднесена по истекот на овој рок, престанува важноста на решението за запирање на примената на прописот од ставот (2) на овој член, и запрениот пропис станува извршен.
	Прашањето за надзор над законотоста на прописите е уредено во постојното законско решение – член 71.

Барање на мислење од општината откако е донесено решение за запирање на примена на прописот, поради постоење на законски прекршување, нема оправданост, Согласно Уставот, Уставниот суд на Република Македонија: одлучува за согласноста на другите прописи и на колективните договори со Уставот и со законите;

Во рамки на постапувањето на Уставниот суд, по поднесена иницијатива, судот постапува согласно АКТ НА УСТАВНИОТ СУД НА РЕПУБЛИКА СЕВЕРНА МАКЕДОНИЈА, (се прибираат документација и произнесување од подносителот на оспорениот пропис).

Предвидување на повторна примена и извршност на пропис чија примена е запрена, поради истечени рокови,  го нарушува принципот на владеење на правото како една од темелните вредности на државата и правната сигурност, како клучен елемент за владеење на правото.



	68
	КОМЕНТАР: надлежностите од член 22 по области, да се задолжуваат изготвувачите на програмите, односно предлагачите на буџетските програми, пред да ги доставуваат на усвојување до советот на општината, да ги наведуваат бројот на контото од каде ќе се вршат исплата на реализација на програмата по конкретната надлежност по област.
	Оваа материја е уредена со засебни закони, за буџетите и за финансирање на единиците на локалната самоуправа.



	69.
	Членот 42 точка 2 да се додаваат зборовите: „и седниците се пренесуваат во живо“.
	Со дополнувањето на член 42, се опфаќа бараната измена. 

„(5) Информациите за седниците и работата на советот на општината се објавуваат на веб-страницата на општината или на други дигитални канали за јавна комуникација и информирање.

(6) Општините ги објавуваат записниците од јавните седници на советот на веб-страницата на општината или на други дигитални канали за јавна комуникација и информирање.“



	70.
	Член 55 алинеа 2, да се додаваат зборовите: „кои се дел од Уставот на Република Северна Македонија“.

Член 55, да се додава алинеа 6 и да гласи: Членовите на Комисијата за Комисијата за односи меѓу заедниците имаат право на месечен надоместок, кој не може да биде повисок од ½ од минималната нето плата утврдена со закон.

Член 55 да се додава алинеа 7 и да гласи: Градоначалникот донесува решение и назначува од општинската администрација лице за соработка со Комисијата за односи меѓу заедниците и обезбедува простор и материјали за работа на комисијата.

Член 55 да се додава алинеа 8 и да гласи: Назначеното лице од член 7 има право на 30% додаток на плата пресметано од износот на неговата бруто плата.  

(образложение: вработените во општините не ги сфаќаат како обврски ваквите овластувања бидејќи претежно и комисиите не функционираат согласно истражувањата, ова важи и за членовите на комисијата).
	Ова прашање треба да се уреди со подзаконски акт, односно правилник на Министерството за односи меѓу заедниците, со цел да не се оптоварува системскиот Закон за локална самоуправа со технички детали и процедури што може флексибилно да се регулираат на подзаконско ниво

	
	ЗГ ЕКО ЅВОН


	

	71.
	Додавање на нов член во Законот помеѓу членот 5 и членот 6 (сега) - засновање на долгогодишен закуп на градежно земјиште( сопственост на Република С. Македонија) - склучување договор со Државата( орган на државна управа кој е надлежен за вршење на работи од областа на градежно земјиште) - општините , градот Скопје и општините во градот Скопје да определат со урбанистички планови градежно земјиште наменето за гробишта за миленици. На 13.03.2025 год. ЕКОЗВОН; Скопје даде коментар за додавање во членот 5 - изградба на гробишта за миленици. Сега го дополнуваме тој предлог со конкретен член во Законот кој би се додал со сите ставки кои објаснуваат начинот на кој би се реализирал тој предлог, а кој го отвара патот за ИЗГРАДБА НА ГРОБИШТА ЗА МИЛЕНИЦИ кои досега не се регулирани со ниту еден Закон, а кој всушност и бил проблем/пречка за да се почне со Изградба на Гробишта за миленици.

Во членот 5 точка 4 каде меѓудругото се вели ...„управувањето со гробиштата, крематориумите и давањето погребални услуги,.. да се внесе и одредување на парцела за гробишта за миленици на територија на таа општина, управување со нив, по можност формирање на крематориуми и давање на погребални услуги за миленици на територија на таа општина. Ова е од особена важност ако знаеме дека со тоа се заштитува животната средина, како и можноста за нелегално закопување на своите миленици кое е казниво дело.


	Материјата се уредува со посебен закон, Законот за заштита и благосостојба на животните каде има поглавје 4 посветено на заштита и благосостојба на домашните миленици. Оттаму, најсоодветно е да се иницира измена и дополнување на овој засебен закон. 



	72.
	КОМУНАЛЕН РЕДАР ВЛАТКО ТАБАКОВСКИ (Град Скопје)

„Да се создаде служба која и припаѓа на општината односно е раководена од општината, која ќе биде во служба на народот кој живее во општината. Поточно која ќе врши заеднички, јавни и општи работи кои се однесуваат на одржувањето на општинскиот ред кој ќе го определи советот на општината со негова одлука и надлежности кои ќе бидат определени со посебни закони кои ќе се однесуваат на заштита на животната средина, заштита на јавната чистота, заштита на животните, заштитата од пушење во затворени простории и други области од животот кои ќе бидат определени со соодветни закони со кои ќе се подобри животот на луѓето во општините. Создавањето на ваква општинска служба, треба да има законска основа со посебен закон во кои ќе бидат утврдени положбата, поставеноста, раководењето и работењето на службата, положбата, правата, обврските и вработувањето на вработените во службата. Вработените во службата треба да носат зелена униформа. Да имаат овластувања за легитимирање на сторители на прекршок утврден со соодветен закон. Да имаат право на приведување (во полициска станица МВР) на лицата кои одбиваат да дадат лични исправи или немаат лични исправи. Да имаат право да употребуваат физичка присила за лица кои физички нападнале некој од вработените во службата, се дале во бегство или даваат било каков отпор против нивно приведување. Од досега изнесеното, нај соодветно име односно назив за службата е „Општинско редарство“


	Материјата треба да се доуреди со посебен закон. Или со Законот за комунални дејности како што е случај во моментов или со засебен закон за комунална редарска служба. Предлогот за дополнување на став 1 од член 22 со нова точка 12 е  „Комуналниот ред - одржување на комуналниот ред преку воспоставување на комунална редарска служба, во согласност со закон“ и ги овозможува и двете алтернативи.



	
	ОПШТИНА МАКЕДОНСКА КАМЕНИЦА


	

	73.
	Предлагаме измена во член 35 на став 2 и на став 3 в.в член 46, во смисла да се предвиди дека членовите на советот да одлучуваат согласно уставот и законите, како и членот на советот да може да биде отповикан во случај на спротивно постапување и одлучување од уставните и законските одредби.
	Уставот и постојните закони веќе ја предвидуваат обврската членовите на советот да постапуваат во рамките на правниот поредок. Воведување на можност за нивно отпуштање (односно отповикување) врз основа на проценка за „спротивно постапување“ би било правно неосновано и отворено за злоупотреби.  

Советниците се избрани претставници и носители на мандат од граѓаните, и нивната одговорност се реализира преку политичка одговорност и избори, а не преку механизам за отповикување што не е прецизно и правно безбедно уреден.

Затоа, предложената измена е спротивна на основните демократски принципи и не може да биде прифатена.

	74.
	Предлагаме измена во член 51 став 3 и став 4 во однос на надлежноста на органот кој ќе постапува во случаи кога решението за запирање на објавување на одлука на совет нема да биде усвоено од советот, односно доколку е можно и не се коси со други законски одредби надлежно да одлучува во понатамошната постапка да биде Министерството за локална самоуправа / Инспекторат.
	Членот 51 веќе предвидува механизам за запирање на објавувањето на одлуки за кои постои сомнеж за законитост. Доколку Советот не постапи по решението, натамошната постапка е во надлежност на Државниот 77.инспекторат за локална самоуправа. Потребно е да се избегне преклопување на надлежности и несистемски решенија во овој закон.

	75.
	Во однос на Предлог законот за изменување и дополнување на законот за локалната самоуправа даваме мислење дека, во член 54-а во ставот 3 за прашање за доверба на градоначалникот, референдум треба да се распише на барање од најмалку 50% од избирачите во општината.
	Не се прифаќа 
Ваквата формулација не кореспондира со демократските стандарди за учество на граѓаните во контролата на локалната власт, бидејќи ја губи суштината на можноста за отповикување како корективен механизам.

Наместо тоа, останува прифатливо решението во Предлог-законот со понизок праг на барање, кој е доволно легитимен за покренување постапка, но сепак не го прави лесно злоупотреблив механизмот. Дополнително, самиот референдум претставува двостепена заштита, бидејќи конечната одлука ја носат сите граѓани преку изјаснување.

	
	Кристина Хаџи-Василева

Консалтинг за стратешки развој
	

	76.
	Во Член 8, став 2 кој во новиот Предлог-закон е изменет и гласи:

„Министерот надлежен за вршење на работите што се однесуваат на локалната самоуправа ги пропишува минималните стандарди за транспарентност на општините.“ 

Предлагаме да се замени со:

„Општината е должна на граѓаните да им овозможи пристап кон основните информации за услугите што им ги обезбедува, на начин и под услови уредени во Кодексот на транспарентност утврден од Министерството за локална самоуправа“.

(ова е затоа што тој Кодекс веќе постои и нема зошто повторно  да се чека министерот да уредува)


	Предложеното решение го ограничува обемот на регулацијата само на постојниот Кодекс на транспарентност, кој има советодавен карактер и не претставува формален подзаконски акт со обврзувачка сила.  

Со формулацијата од Предлог-законот се овозможува флексибилност и динамичка прилагодливост, односно министерот ќе може, во рамките на својата надлежност, да утврди минимални стандарди преку обврзувачки акт (на пр. правилник), во согласност со развојот на добрите практики и технолошкиот напредок.

Задржувањето на предложената формулација овозможува јасна институционална одговорност и правна сигурност во спроведувањето на транспарентноста на локално ниво.

	77.
	Во Член 22, став 4 кој во новиот предлог-закон е изменет

„Комуналните дејности - снабдувањето со хемиски, бактериолошки исправна вода за пиење согласно закон и постоечки правилници; собирањето, одведувањето и пречистувањето на отпадните води; собирањето, одведувањето и третманот на атмосферските води; испораката на технолошката вода; поставување и одржување на јавното осветлување; одржувањето на јавната чистота,  отстранување на напуштениот отпад и одржување на јавните санитарни јазли; селектирање, собирање и транспортирање на комуналниот отпад и на другите видови неопасен отпад и депонирање на уредени депонии согласно со закон; уредувањето и организирањето на јавниот локален превоз на патници; снабдување со природен гас и топлинска енергија; управувањето со гробиштата, крематориумите и давањето погребални услуги; изградбата, одржувањето, реконструкцијата и заштитата на општинските патишта и улици во населените места и други инфраструктурни објекти; регулирање на режимот на сообраќајот и изградбата и одржувањето на сообраќајна сигнализација на општинските патишта и улици; изградбата и одржувањето на јавниот простор за паркирање; отстранувањето на непрописно паркираните и хаварисаните возила од јавните површини; изградбата и одржувањето на отворените и затворените пазари; чистењето на оџаците; планирањето, проектирањето, подигањето, одржувањето, заштитата и реконструкцијата на зеленилото, парковите, зоолошките градини, парк-шумите и спортско-рекреативните површини; собирање на бездомните кучиња и нивно сместување во прифатилишта; регулацијата, одржувањето и користењето на речните корита во урбанизираните делови на населените места; определувањето на имиња на улици, плоштади, мостови и други инфраструктурни објекти;“

Во  Член 22, став 7 кој во новиот предлог-закон е изменет 

Предлагаме да се додаде тоа што е ставено во црвено:

Социјалната заштита и заштита на децата - детски градинки, центри за ран детски развој и домови за стари лица (сопственост, финансирање, инвестиции и одржување); основање на општински совети за социјална заштита и подготовка на социјални планови со инклузивни мерки и активности за социјална заштита и грижа за лицата со попреченост, маргинализираните лица, старите лица и други социјално ранливи лица, децата без родители и родителска грижа, децата со воспитно-социјални проблеми, децата со попреченост, децата од еднородителски семејства, децата на улица, лицата засегнати со злоупотреба на дрога и алкохол, превенција, заштита и обезбедување поддршка на жените жртви на родова базирано насилство врз и семејното насилство; подигнување на свеста на населението за темата; домување на лица со социјален ризик; поттикнување на социјалното претприемништво; поттикнување на младинското организирање и учество на младите во процесот на креирање на локалните младински политики и донесување одлуки кои се однесуваат на нив согласно закон. Вршењето на овие надлежности се во согласност со Националната програма за развој на социјалната заштита;


	Ставот 4 од член 22 се однесува на дефинирање на надлежностите во сферата на комуналните дејности и содржи рамковна листа на дејности, која има примерен, а не исцрпен карактер.  

Предложеното дополнување значително го проширува и усложнува текстот со бројни технички и оперативни дејности кои, иако се важни, веќе се уредуваат во материјални закони, како што се:

– Законот за комунални дејности,  

– Законот за управување со отпад,  

– Законот за води,  

– Законот за безбедност во сообраќајот,  

– и други секторски прописи.

Вакво детално набројување во системски закон може да доведе до чести колизии со посебните закони, наместо да обезбеди правна сигурност. Поради тоа, е поцелисходно комуналните дејности да бидат опфатени на општ начин, а нивната точна содржина и опсег да се уредува со други релевантни акти.

Ставот 7 од член 22 претставува рамковна дефиниција на надлежностите на општините во областа на социјалната заштита. Предложеното дополнување содржи предетално и обемно набројување на дејности и целни групи, што не е во согласност со системскиот карактер на Законот за локалната самоуправа.

Таквите специфични аспекти се предмет на уредување со материјалните закони, како што се:

– Законот за социјална заштита,  

– Законот за заштита на децата,    

– како и релевантните стратегии и програми на Владата.

Прекумерното проширување на формулацијата би довело до ризик од фрагментираност и неусогласеност со секторските политики и прописи. Затоа, текстот на Предлог-законот намерно е оставен во поопшта форма, а конкретизацијата се врши преку секторските закони и плански документи на национално и локално ниво.

	78.
	Во Член 27 Собир на граѓани  кој не е предлог а измени во новиот предлог закон 

Предлагаме да се намалат процентите и ставовите  2 и 3 да гласат:

(2) Собирот на граѓани го свикува градоначалникот на општината по сопствена иницијатива, на барање на советот или на барање од најмалку 5% од избирачите на општината, односно на месната самоуправа на која се однесува определеното прашање. 

(3) Органите на општината се должни во рок од 30 дена да ги разгледаат заклучоците донесени на собирот на граѓаните и да ги земат предвид при одлучувањето и донесувањето мерки по прашањата на кои се однесуваат, како и да ги информираат граѓаните за своите одлуки.

	Во предложеното законско решение, процентот за иницирање собир на граѓани е определен, што е во согласност со демократските стандарди и обезбедува доволно високо ниво на легитимност за покренување на ваков тип консултативна форма.  

Во однос на вториот дел од предлогот, веќе е пропишано дека органите на општината се должни да ги разгледаат заклучоците од собирот на граѓани. Предложеното дополнување е суштински слично и може да се уреди со статутот на општината, без потреба од интервенција во законот.

	79.
	Во Член 28 – Референдум во постојниот закон за кој нема предвидено промена стои: 

(1) Граѓаните преку референдум можат да одлучуваат за прашањата од надлежност на општината, како и за други прашања од локално значење.

(2) Советот е должен да распише референдум на барање од најмалку 20% од избирачите на општината.

(3) Советот може да распише референдум за прашања од негова надлежност, по сопствена иницијатива.

(4) Одлуката донесена на референдумот е задолжителна за советот .

Предлагаме да се смени став 2 и да гласи:

(2) Советот е должен да распише референдум на барање од најмалку 10% од избирачите на општината.


	Сегашниот праг од запишаните избирачи како услов за задолжително распишување на референдум од страна на советот обезбедува високо ниво на легитимност и одразува реална поддршка во локалната заедница за покренување на ваков инструмент на непосредна демократија.

Намалувањето на прагот може да доведе и до честа и потенцијално нефункционална употреба на референдумот, со што се ризикува парализа на општинското одлучување или политичка инструментализација на механизмот.  

Со оглед на тоа дека одлуките донесени на референдум се задолжителни за советот, потребно е да се задржи соодветна тежина на условите за негово покренување.

	80.
	Во Член 50 во ставот (1) точката 10 се менува и гласи:

„Го известува советот за прашања од негова надлежност најмалку еднаш годишно.“

 Предлагам да стои:

„Го известува советот за прашања од негова надлежност најмалку двапати годишно.“


	Годишното известување на советот од страна на градоначалникот е усогласено со тековните административни и извештајни циклуси на општините. Задолжително известување двапати годишно би претставувало дополнителен административен товар, особено за општини со ограничени капацитети.

Практиката покажува дека доколку има потреба, советот може и надвор од оваа рамка да побара информации, без потреба тоа да се пропишува како законска обврска.

	81.
	По член 54 се додава нов член 54-а, кој гласи:

„Член 54-а - Покренување на прашање за доверба на градоначалникот, 

Став  (2) стои: Прашање за доверба на градоначалникот може да се покрене еднаш во мандатот на градоначалникот, но не во првата година и во последната година од мандатот.
Став (3) Советот на општината е должен да распише референдум за прашање за доверба на градоначалникот на барање од најмалку 20% од избирачите во општината.

Предлагаме да гласи:

(2) Прашање за доверба на градоначалникот може да се покрене еднаш во мандатот на градоначалникот, но не во првите 100 дена и во последните 90 дена од мандатот.

(3) Советот на општината е должен да распише референдум за прашање за доверба на градоначалникот на барање од најмалку 10% од избирачите во општината.


	Ограничувањето во ставот (2) – референдум за доверба да не може да се распише во првата и последната година од мандатот – обезбедува стабилност на локалната извршна власт и ја штити функцијата на градоначалникот од политички притисоци во чувствителни периоди. Предложените 100, односно 90 дена, се премногу кратки и би го довеле во прашање стабилното спроведување на мандатот.

Во однос на ставот (3), прагот од 20% обезбедува доволен степен на легитимност на иницијативата.

Намалувањето на прагот на 10% би можело да резултира со чести и недоволно поткрепени иницијативи, што може да доведе до политичка нестабилност и административна нефункционалност на општината.

	82.
	Во врска со Член 55  Комисија за односи меѓу заедниците нема предложени промени, но според мене треба да има промена во став 5 кој сега гласи:

(5) Советот на општината е должен да ги разгледа мислењата и предлозите од ставот (4) на овој член и да одлучи во врска со нив
Мој предлог е да гласи:

(5) Советот на општината е должен да ги разгледа мислењата и предлозите од ставот (4) на овој член и да одлучи во врска со нив во рок од 15 дена.
	Воведувањето фиксен рок од 15 дена за одлучување на советот може да биде непрактично и нефлексибилно, особено ако се има предвид динамиката на свикување седници, обемот на материјали и сложеноста на прашањата што ги разгледува Комисијата за односи меѓу заедниците.  

Сегашната формулација остава простор за постапување во разумен рок, согласно деловникот и реалните капацитети на советот. Прецизирањето на рокот може да се уреди со статутот на општината, наместо со законска интервенција.

	83.
	Член 64 - Сопственост на општината кој сега гласи 

(1) Општината има право на сопственост на ствари, парични средства и права.

(2) Вредноста на сопственоста на општината се проценува и искажува при изготвувањето на годишната сметка.

(3) Со сопственоста општината располага и стопанисува како добар домаќин, на начин утврден со закон.

Сметам дека треба да се дополни со став (4) кој гласи:

(4) Општината мора да води регистар на целиот имот на општината со опис и тековна пазарна вредност на имотот и да го ажурира еднаш годишно.


	Воведувањето законска обврска за водење регистар со опис и тековна пазарна вредност на целиот имот на општината е веќе предмет на уредување со други материјални прописи и релевантни подзаконски акти.

Дуплирањето на обврската во Законот за локалната самоуправа би создало нормативна преклопеност и можни недоследности. 

Прашањето за ажурирање и вреднување на имотот е техничко и се уредува преку конкретни методологии и обрасци, а не со општи законски одредби во системски закон.

	84.
	Кај Член 72 - Ревизија над материјалното и финансиското  работење  кој сега гласи:

(1) Државниот завод за ревизија врши редовни ревизии на финансиските сметки на општините, во согласност со закон. 

(2) Градоначалникот е должен, во рок од 30 дена од денот на донесувањето, да ги достави извештаите за извршувањето на буџетот и завршната сметка на општината до Државниот завод за ревизија. 

(3) Конечниот извештај за извршената ревизија се доставува до органите на општината, до министерот надлежен за работите на локалната самоуправа и до министерот за финансии.
-треба да се дополни став 3 и да гласи:

(3) Конечниот извештај за извршената ревизија се доставува до органите на општината, до министерот надлежен за работите на локалната самоуправа и до министерот за финансии. Градоначалникот е должен да постапи според наодите и препораките на извештајот за отклонување на сите утврдени неправилности.  


	Обврската за постапување по наодите и препораките од ревизорските извештаи веќе е уредена со соодветни закони од областа.

Внесување на дополнителна обврска во Законот за локалната самоуправа би значело дуплирање на правни норми, а можно е и да предизвика правна неусогласеност меѓу двата закона.  

Со оглед на тоа дека ревизорските извештаи се обврзувачки и според посебен закон предвидуваат рокови и начини на постапување, не е потребна повторна интервенција во овој закон. 

	
	О2 Иницијатива, Шанса за Центар, Независни за Карпош
	

	85.
	Минималните стандарди за транспарентност (чл. 8) ● За Член 8, став 2 кој во новиот предлог-закон е изменет и гласи: „Министерот надлежен за вршење на работите што се однесуваат на локалната самоуправа ги пропишува минималните стандарди за транспарентност на општините. “ да се замени со „Општината е должна на граѓаните да им овозможи пристап кон основните информации за услугите што им ги обезбедува, на начин и под услови уредени во Кодексот на транспарентност утврден од Министерство за локална самоуправа“. ● (ова е затоа што тој Кодекс веќе постои и нема зошто да се чека повторно министерот да уредува)
	1. За Член 8, став 2 (Минимални стандарди за транспарентност):  

Иако Кодексот за транспарентност веќе постои, тој нема обврзувачка правна сила. Затоа е неопходно министерот да може да ги утврди обврзувачките минимални стандарди преку соодветен подзаконски акт, кој ќе овозможи правна сигурност и еднаква примена во сите општини. Кодексот може да служи како основа, но не е доволен сам по себе.

2. За дополнување на Член 22 став 1 точка 1 (Урбанистичко планирање):  

Предложеното дополнување содржи претерано детализирани технички и секторски аспекти кои се предмет на уредување со посебни закони.

Законот за локалната самоуправа има системски карактер и утврдува основни надлежности на општините, без да навлегува во технички или методолошки детали. Сите предложени елементи можат да се адресираат преку секторските закони и стратегиски документи, а не преку дополнување на овој закон.  

	86.
	Урбанистичко планирање (чл. 22 став 1 точка 1, да се дополни) ● Суспендирање на урбанистички планови заради неусогласеност или законски нерегуларности ● Усогласување на сите урбанистички плански документи со регулативи за безбедност и спасување, како и еколошките стандарди и стандардите за отпорност, со цел одржлив урбан развој, безбедни и здрави услови за живеење, отпорност на климатски промени, природни и технолошки катастрофи и сеизмичка стабилност; ● Развој и имплементација на урбани и рурални планови за зачувување на животната средина и обнова на деградирани урбани и рурални подрачја преку одржливи решенија, со пренамена и повторна употреба на објекти по принципи на циркуларна економија и зачувување на јавното земјиште; ● Заштита на културното наследство преку плански документи кои вклучуваат зачувување на јавни и приватни културно-историски објекти или споменични целини; ● Заштита на урбаното зеленило преку плански документи кои вклучуваат зачувување на јавни и приватни зелени површини, еколошки чувствителни зони или пренамена на зони со зеленило или парковски површини со други; ● Интеграција на принципите на супсидијарност, одржлив развој и добри европски практики во урбанистичкото планирање, со примена на дигитална трансформација и современи урбани решенија за подобрување на квалитетот на живот во градовите и урбаните подрачја; 1 of 9 ● Вклучување на транспортни решенија во урбаното планирање, како што се пешачки зони, велосипедска инфраструктура, јавен превоз, урбана логистика и задолжителна анализа на сообраќајот (понудата и побарувачката) и преку дигитални алатки, со фокус на безбедноста на ранливите категории учесници; ● Урбано планирање базирано на дигитални податоци, примена на GIS, дигитални модели на градови, алатки за аналитика и вештачка интелигенција, отворени податоци и електронски системи за издавање дозволи преку BIM со цел транспарентност, и намалување на корупција; ● Планирање на задолжителни јавни простори со пристапност за сите, социјална инклузија, родова еднаквост, безбедност и достапност, со развој на паркови, културни и рекреативни зони; ● Обезбедување на активно учество на граѓаните во процесите на урбано планирање преку можност за анализа на отворени податоци и јавни расправи, учество на стручни лица и академска заедница, јавни анкети и дигитални платформи за консултации.
	Сите предложени елементи се тематски и технички прашања кои се уредуваат со посебни материјални закони.  

Законот за локалната самоуправа има системски карактер и служи за уредување на основните надлежности и организациската поставеност на општините. Деталното разработување на прашања како што се дигитална трансформација, отпорност на климатски промени, заштита на зеленило, GIS алатки, урбана логистика, сообраќајна анализа и слично, не е соодветно да се вметнува во овој закон, бидејќи би предизвикало правна и систематска несогласеност.

Содржината на предложените интервенции припаѓа на стратегиски, програмски и технички документи и треба да се реализира преку секторски регулативи, а не со интервенција во системскиот Закон за локалната самоуправа.  

	87.
	Комунални дејности (Чл. 22, став 1 точка 4 да се дополни) ● За Член 22, став 4 кој во новиот предлог-закон е изменет и гласи да се додаде тоа што е ставено во црвено: „Комуналните дејности - снабдувањето со хемиски, бактериолошки исправна вода за пиење согласно закон и постоечки правилници; собирањето, …. ● Прогласување на пешачки улици, изградба на велосипедски патеки и стимулирање на алтернативен транспорт. ● Промовирање на зони 30 за зголемена безбедност во населени подрачја, успорување и смирување на сообраќај и задолжителни училишни коридори.
	Предлогот не се прифаќа.

Комуналните дејности во член 22, став 4 се дадени во форма на обемен, но сè уште рамковен список, кој не е исцрпен, туку има за цел да ги обележи основните општински надлежности во оваа област. 

Предложените дополнувања се значајни од аспект на урбано живеење и безбедност, но се однесуваат на конкретни мерки и практики кои се веќе возможно да се применуваат во рамки на постојните формулации за сообраќај, јавни површини и урбано уредување.

Дополнително детализирање на посебни типови сообраќајни зони и мерки би довело до пренормирање и оптоварување на системски закон со оперативни аспекти, кои треба да се уредуваат преку подзаконски акти, статути, планови и програми на општините.

	88.
	Спорт и рекреација (чл. 22 став 1 точка 6, дополна) ● Да се додаде поимот „општински“ кај поддршката на спортски сојузи или да се прецизира нивото на поддршка. ● Да се прецизира незаконитоста на основање и финансирање на Акционерски спортски друштва.
	Предлогот не се прифаќа.

Внесувањето на зборот „општински“ кај спортските сојузи не е потребно, бидејќи и сега општините имаат право да поддржуваат субјекти кои делуваат на локално ниво, согласно нивните надлежности и програмски определби. Ваквата формулација остава простор за соодветна флексибилност и одлука во согласност со локалните приоритети.

Во однос на вториот дел од предлогот, прашањето за законитоста на финансирање на акционерски спортски друштва е веќе предмет на уредување со други материјални закони. Такви специфични забрани не се предмет на системски закон како што е Законот за локалната самоуправа.

	89.
	Социјална заштита (чл. 22, став 1, точка 7) ● За Член 22, став (1) точка 7 кој во новиот предлог-закон е изменет и гласи да се додаде тоа што е ставено во црвено: Социјалната заштита и заштита на децата - детски градинки, центри за ран детски развој и домови за стари лица (сопственост, финансирање, инвестиции и одржување); основање на општински совети за социјална заштита и подготовка на социјални планови со инклузивни мерки и активности за социјална заштита и грижа за лицата со попреченост, маргинализираните лица, старите лица и други социјално ранливи лица, децата без родители и родителска грижа, децата со воспитно-социјални проблеми, децата со попреченост, децата од еднородителски семејства, децата на улица, лицата засегнати со злоупотреба на дрога и алкохол, превенција, заштита и обезбедување поддршка на жените жртви на родова базирано насилство врз и семејното насилство; подигнување на свеста на населението за темата; домување на лица со социјален ризик; поттикнување на социјалното претприемништво; поттикнување на младинското организирање и учество на младите во процесот на креирање на локалните младински политики и донесување одлуки кои се однесуваат на нив согласно закон. Вршењето на овие надлежности се во согласност со Националната програма за развој на социјалната заштита
	Предложеното дополнување содржи детална листа на активности, целни групи и програмски насоки кои, иако се важни и легитимни, се предмет на регулирање со посебни материјални закони и други релевантни прописи и стратегии.

Законот за локалната самоуправа има системски карактер и треба да остане во рамки на принципиелно определување на надлежностите, без навлегување во секторски и технички специфики. Ваквиот обемен опис создава ризик од нефлексибилност и колизија со специјалните закони и стратешките документи кои редовно се ажурираат.

	90.
	Противпожарната заштита (дополна на член 22 став 1 точка 11) Противпожарната заштита што ја вршат територијалните противпожарни единици и поттикнување на основање на доброволни противпожарни друштва во општините; Да се додадат мерки за превенција и адаптација
	Основната формулација за противпожарна заштита во член 22 веќе ја опфаќа обврската на општините во однос на територијалните противпожарни единици. Поттикнувањето на доброволни друштва и преземањето на мерки за превенција и адаптација се прашања кои се уредуваат со Законот за заштита и спасување и други посебни прописи.

Вклучување на дополнителни елементи во овој системски закон би значело пренатрупување со содржини кои се подобно да се регулираат преку стратешки документи, планови за заштита и посебни секторски закони. Затоа, предложените дополнувања не се прифаќаат.

	91.
	Инспекција (чл. 22 дополна на ставот (1), дополна) ● Да се додаде поимот општински инспекторат и инспекциски служби и надлежности во сите точки на став 1 од член 22, а согласно со Закон за инспекциски служби, Член 26 (1) Инспекциските служби се организирани како: алинеја 3) организациски единици за инспекциски надзор во состав на општините, општините во Градот Скопје и Градот Скопје – Сектор или одделение за инспекциски надзор
	Инспекциските надлежности на општините, вклучително и формирањето на сектори или одделенија за инспекциски надзор, се веќе уредени.

Законот за локалната самоуправа не е наменет за организациско-техничко разработување на административни служби, туку за утврдување на суштинските надлежности на општините. Вклучувањето на термини како „општински инспекторат“ или нивна повторна појава во сите точки од членот 22 не е систематски оправдано и може да доведе до повторување и правна несогласност со веќе постоечката регулатива.

	92.
	Електронското управување (член 24 дополна во додадена точка 5) (5) Електронското управување, обезбедувањето на електронски услуги, електронска комуникација со граѓани, и службен емаил како официјална комуникација, користењето и објавување на електронски податоците од надлежност на општината во формат за машинско читање и пребарување, а во согласност со законите. Употреба на технолошки унапредувања и користење информатичка технологија се дозволува во сите надлежности од член 22, со заштита на приватност и лични податоци, особено на ранливи и маргинализирани групи
	Електронското управување и дигитализацијата на услугите се важни аспекти на современото локално управување, но веќе се предмет на уредување преку посебни закони.

Внесувањето на детална формулација во Законот за локалната самоуправа би претставувало непотребно дуплирање на постојната регулатива. 

Овој системски закон треба да ја задржи својата улога како рамка за утврдување на надлежности и принципи, а не да навлегува во техничко-оперативни аспекти што се предмет на други прописи.

	93.
	Во Член 29 се додава нов став (3) кој гласи: Претставките и предлозите за поднесуваат во писмена, електронска форма или усно на записник пред овластено лице во администрацијата.
	Можноста граѓаните да поднесуваат претставки и предлози во писмена, електронска или усна форма веќе е предвидена во постојната законска рамка.  

Вклучувањето на ваков став во Законот за локалната самоуправа би било непотребно повторување на постоечки права и процедури. Прашањата од овој тип дополнително подобро се уредуваат преку подзаконски акти и интерни административни упатства во рамки на општинската администрација.  

	94.
	Во Член 42 предложениот став (6) се менува и гласи: Општините ги објавуваат записниците од јавните седници на советот на веб-страницата на општината или на други дигитални канали за јавна комуникација и информирање во рок од пет дена од нивното носење. Записниците се усвојуваат најдоцна две седници по нивното одржување. Се додава нов став (7) кој гласи: Седниците на советот и седниците на комисиите на советот се пренесуваат во живо преку различни електронски платформи на општината. Видео записите од седниците или линк до нив се објавуваат на веб страницата на општината, општината во градот Скопје, градот Скопје во рок од три дена од одржаната седница. Се додава нов став (8) кој гласи: Јавноста може да се обрати до советот на почетокот на седницата во времетраење од 15 минути
	Иако целта на предложените одредби е да се унапреди транспарентноста и учеството на јавноста, дел од содржината е техничко-оперативна и веќе може да се уредува преку статутите на општините, без потреба од законска интервенција.  

Поставување фиксен рок од три или пет дена, задолжителни видео преноси, како и пропишување на формати и траење на јавни обраќања, може да биде нефлексибилно и несоодветно за општини со различни капацитети, инфраструктура и технички можности.  

Поради тоа, овие прашања треба да останат во доменот на автономијата на општините и да се уредуваат на локално ниво преку сопствени акти, а не со законска обврска.

	95.
	Во Член 43 се додава нов став (4-а) кој гласи: Општинската администрација е должна да одговори писмено на прашање на членот на советот во рок од 7 дена од денот на приемот на прашањето. Доколку членот на советот не добие одговор или не е задоволен од добиениот одговор на прашањето, може да им предложи на советот или на градоначалникот на општината, да се 3 of 9 разрешат раководните лица и носители на функции, што ги смета за одговорни за состојбата од која не е задоволен. Се додава нов став (4-б) кој гласи: Членовите на советот имаат право да ги користат просториите, и документацијата на општината, за извршување на нивните права и должности
	Писменото одговарање на прашања од страна на општинската администрација и пристапот до простории и документација се веќе уредени преку деловниците на советите, Законот за пристап до информации од јавен карактер и други интерни акти.  

Воведување на фиксен рок од 7 дена и можност поединечен член на советот да иницира разрешување на раководно лице претставува прекумерно мешање во административната хиерархија и принципот на колективно одлучување.  

	96.
	Надлежности на градоначалникот (чл. 50, став 1, точка 10) ● Во Член 50 во ставот (1) точката 10) се менува и гласи: „Го известува советот за прашања од негова надлежност најмалку еднаш годишно.“ Предлагаме да стои: „Го известува советот за прашања од негова надлежност најмалку двапати годишно.“ ● Во Член 50 став (1) точка 12) се брише.
	Годишното известување од страна на градоначалникот е во согласност со административните и буџетски циклуси и овозможува соодветно информирање на советот без непотребно оптоварување на администрацијата. Доколку има потреба од почести информации, советот има право да ги побара согласно деловникот.
Во однос на бришењето на точката 12, која се однесува на застапување на општината пред суд и други органи, тоа не е прифатливо бидејќи претставува суштинска надлежност на градоначалникот како извршен орган. Бришењето би создало правна празнина и институционална нејаснотија.

	97.
	Престанок на мандатот на градоначалникот (чл. 54-а, измена) ● По член 54 се додава нов член 54-а, кој гласи: „Член 54-а - Покренување на прашање за доверба на градоначалникот, Став (2) стои: Прашање за доверба на градоначалникот може да се покрене еднаш во мандатот на градоначалникот, но не во првата година и во последната година од мандатот. Предлагаме да гласи: (2) Прашање за доверба на градоначалникот може да се покрене еднаш во мандатот на градоначалникот, но не во првите 100 дена и во последните 90 дена од мандатот
	Ограничувањето на можноста за покренување иницијатива за доверба во првата и последната година од мандатот е утврдено со цел да се обезбеди политичка и институционална стабилност. Предложеното скратување на периодите на заштита (на 100, односно 90 дена) би го ослабело тој ефект и би можело да доведе до иницијативи во чувствителни фази на мандатот, што би влијаело на стабилноста на локалното управување.  

	98.
	Распуштање на Советот (чл. 75 дополна) ● Советот да може да се распушти ако донесе одлука спротивна на Уставот (чл. 8 алинеа 10) Ги предлагаме и следните измени и дополнувања на Законот за локална самоуправа: Во Член 7 се додава нов став (2-а) кој гласи: Општината е должна да го објави Статутот на општината, односно негова пречистена верзија на веб страницата на општината, општината во градот Скопје, градот Скопје. став (4) се менува и гласи: Прописите на советот се објавуваат во службеното гласило на општината, пред да влезат во сила. Службеното гласило се објавува на веб страницата на општината, општината во градот Скопје, градот Скопје.
	Можноста за распуштање на советот е веќе уредена во член 75, каде се предвидени јасни и строго дефинирани услови. Додавање нова основа – донесување одлука спротивна на Уставот – би било преклопување со надлежностите на Уставниот суд, кој единствен може да утврди неуставност на акт. Распуштање врз основа на субјективна политичка проценка би можело да создаде простор за злоупотреби и подривање на демократскиот изборен процес.

Во однос на дополнувањето на член 7, предлогот за задолжително објавување на статутот и службеното гласило на веб страницата е суштински оправдан од аспект на транспарентност, но не е неопходно да се нормира со закон. Тоа може да се уреди со подзаконски акт или да се поттикне како добра пракса преку минималните стандарди за транспарентност.

	99.
	Непосредно учество на граѓаните во одлучувањето во општините (Член 27, став 2 и 3, Член 28 став 2) ● За Член 27 Собир на граѓани кој не е предлог на измените во новиот Предлог закон предлагаме исто да се намалат процентите/роковите и ставовите 2 и 3 да гласат: 4 of 9 (2) Собирот на граѓани го свикува градоначалникот на општината по сопствена иницијатива, на барање на советот или на барање од најмалку 5% од избирачите на општината, односно на месната самоуправа на која се однесува определеното прашање. (3) Органите на општината се должни во рок од 30 дена да ги разгледаат заклучоците донесени на собирот на граѓаните и да ги земат предвид при одлучувањето и донесувањето мерки по прашањата на кои се однесуваат, како и да ги информираат граѓаните за своите одлуки.
	Процентот за иницирање собир на граѓани, како и обврската органите на општината да ги разгледаат заклучоците од собирот, се утврдени за да обезбедат доволен степен на легитимност и тежина на иницијативата.  

Намалување на прагот и прецизирање на рок од 30 дена би можело да доведе до честa и административно оптоварувачка активност, особено во помали општини. Дополнително, роковите и начинот на постапување можат да се уредуваат преку статутот или други општински акти, согласно локалниот контекст и капацитети.

	100.
	● За Член 28 – Референдум предлагаме исто да се намалат процентите и ставот 2 да гласи: (2) Советот е должен да распише референдум на барање од најмалку 10% од избирачите на општината.
	Прагот од 20% од избирачите за задолжително распишување на референдум од страна на советот е утврден како мерка за обезбедување доволна легитимност и сериозност на иницијативата. Намалување на прагот на 10% би можело да доведе до почести иницијативи кои не секогаш ќе имаат силна поддршка, што може да влијае врз стабилноста и функционалноста на локалното управување.

Постојниот праг овозможува баланс меѓу правото на граѓанска иницијатива и потребата од институционална одржливост, поради што предложената измена не се прифаќа.

	101.
	Во Член 36 став (1), по точката 14) се додава нова точка 14-а) која гласи: Донесува урбанистички планови; Се додава нова точка 14-б) која гласи: Донесува правилник за систематизација на работните места на општинската администрација;
	Советот на општината веќе има надлежност за донесување на урбанистички планови согласно Законот за урбанистичко планирање, каде што оваа надлежност е јасно утврдена. Нема потреба истата да се повторува и во Законот за локалната самоуправа.

Во однос на предлогот советот да донесува правилник за систематизација, тоа не е прифатливо, бидејќи согласно принципот на поделба на надлежности, систематизацијата на работните места е извршна, а не нормативна функција.

	102.
	Во Член 39 се додава нов став (3-а) кој гласи: Кога седниците се свикани на иницијатива на претседателот на советот, на барање од најмалку 1/4 од членовите на советот или членовите на советот сами се состануваат и одржуваат седница, претставници од општинската администрација како поддршка на работа на советот се должни да присуствуваат на седницата. Се менува став (4) и гласи: Денот, часот и местото на одржувањето на седниците на советот, како и предлогот на дневниот ред по кој ќе се работи и сите материјали за седницата, како и линкот каде може да се следи преносот на седницата, задолжително се објавуваат најдоцна седум дена пред денот на одржувањето на седницата на веб страницата и на каналите на социјалните мрежи на општината, општината во градот Скопје, градот Скопје.
	Присуството на претставници од општинската администрација на седниците на советот е веќе регулирано преку статутите и деловниците на општините, и нивниот ангажман зависи од административната поставеност и конкретната природа на седницата. Воведувањето законска обврска за нивно задолжително присуство на секоја седница, вклучително и на иницирани од советници без претходна координација со администрацијата, може да создаде практични и организациски потешкотии.

Во однос на измената на ставот (4), пропишување на рок од седум дена за објавување на сите материјали, дневен ред и линк за пренос е прекумерно круто и не секогаш изводливо, особено во случаи на итни или вонредни седници. Таквите рокови и начини на објавување треба да бидат предмет на уредување со акт на општината, а не со закон.

	103.
	Во Член 41 се додава нов став (2-а) кој гласи: Дневниот ред за седницата на советот го предлага претседателот на советот, а го утврдува советот на почетокот на седницата. Во предлогот на дневниот ред, претседателот на советот ги вклучува сите предлози кои заклучно со денот на свикувањето се доставени до советот од страна на член на советот, работното тело на советот и градоначалникот.
	Начинот на утврдување на дневниот ред, како и предлагањето на точки за разгледување, е прашање што е веќе предмет на уредување со деловникот за работа на советот. Законска формализација на секој чекор во постапката за формирање дневен ред го ограничува маневарскиот простор на советот и претседателот на советот во организирањето на работата, а истовремено може да создаде технички и процедурни пречки во итни ситуации.

Поради тоа, вакви прашања треба да се регулираат на ниво на општински деловник, во согласност со локалните околности и потреби. Предлогот не се прифаќа.

	104.
	Советници и вработување (чл. 44) ● Да се преиспита автоматската оставка при вработување на член на совет – заштита на правото на работа.
	Одредбата со која престанува мандатот на член на совет при негово вработување во општинската администрација е воведена со цел да се спречи судир на интереси и да се обезбеди независност и контрола меѓу советот и извршната власт. Советот има надзорна функција врз работата на администрацијата, па истовремено вршење на двете улоги би ја нарушило принципиелната поделба на власт и би отворило простор за влијание и зависност.

Оваа одредба не претставува повреда на правото на работа, туку законски утврден механизам за заштита на јавниот интерес и интегритетот на институциите. Затоа, предлогот не се прифаќа.

	105.
	Нов член – Етички стандарди ● Градоначалникот и советниците да постапуваат совесно, стручно, чесно и непристрасно, почитувајќи ги начелата на законитост, еднаквост, јавност, етичките норми и професионалните стандарди. ● Донесување на етички кодекс за работа на единицата на локална самоуправа и нејзините тела, органи или институции кои ги основа.
	Прашањата поврзани со етичко однесување, професионализам и јавна одговорност се важни, но тие се веќе опфатени во постојната законска рамка.

Вклучување посебен член во системскиот Закон за локалната самоуправа би претставувало дуплирање на постојни норми и потенцијално би создало неусогласеност со постојните етички и антикорупциски механизми. 

Донесувањето на етички кодекси треба да остане во надлежност на општините, како прашање на нивна организација и внатрешна култура.

	106.
	Во Член 51 во став (2) точката се заменува со запирка и се додаваат зборовите „а претседателот на советот е должен да свика седница на која задолжително ќе се разгледува решението.“
	Членот 51 веќе предвидува обврска советот да се произнесе по решението со кое се запира објавата на акт за кој постои сомнеж за законитост. 

Воведувањето на законска обврска за претседателот на советот да свика седница во ваква форма е непотребно, бидејќи може да доведе до правна непропорционалност и ограничување на автономијата на советот.

	107.
	Комисија за односи меѓу заедниците (чл. 55, став 5, измена) ● Во врска со Член 55 Комисија за односи меѓу заедниците нема предложени промени, став 5 кој сега гласи: Советот на општината е должен да ги разгледа мислењата и предлозите од ставот (4) на овој член и да одлучи во врска со нив Предлагаме да гласи: (5) Советот на општината е должен да ги разгледа мислењата и предлозите од ставот (4) на овој член и да одлучи во врска со нив во рок од 15 дена
	Определувањето на фиксен рок од 15 дена за одлучување по мислењата и предлозите на Комисијата за односи меѓу заедниците не е соодветно да се уредува со закон, имајќи ја предвид различната динамика на работа на советите и временската рамка на свикување на нивните седници.  

Праксата покажува дека овие прашања се пофлексибилно и поефикасно уредливи преку статутот или деловникот на советот, каде може да се приспособи рокот според реалните капацитети и обемот на материјали за разгледување.

	108.
	Се додава нов член 59-а Функционална анализа кој гласи: На секои 6 години се спроведува функционална анализа на општината од надворешна компанија
	-Не е предмет на уредување на системски закон за ЛС. Се уредува со материјален закон во надлежност на МЈА

	109.
	Вработување и застапеност (чл. 59 измена) ● При вработувањето, во општинската администрација и во јавни служби кои ги основала општината ќе се почитуваат критериумите на стручност и компетентност , а ќе се води сметка за соодветна и правична застапеност на граѓаните кои припаѓаат на сите заедници застапени во општината
	-Не е предмет на уредување на системски закон за ЛС. Се уредува со материјален закон во надлежност на МЈА

	110.
	Обврски на општинската администрација (Чл. 60, дополна) Во Член 60 се додава нов став (3-а) кој гласи: Обезбедува услови за вршење на функцијата член на советот. На членовите на советот: - им укажуваат стручна помош во изработувањето на предлозите што тие му ги поднесуваат на советот, односно комисиите на советот, во поставувањето на советнички прашања и во вршењето на други работи што им ги доверил советот, односно работното тело; - им обезбедуваат дополнителна документација која им е потребна за нивната работа; - им даваат стручни објасненија и појаснувања за проблемите на кои тие работат; - се грижат за обезбедување на технички услови за нивната работа. ● Кај Член 60 сметаме дека треба да се дополнат обврските на општинската администрација, со точка 9 која ќе гласи: 6 of 9 (9) Ги спроведува општинските програми според планот и динамиката усвоени од Советот
	Со член 60 од законот веќе е утврдена обврска за општинската администрација да ги и подготвува актите за советот и градоначалникот, да ги подготвува седниците на советот, како и седниците на неговите постојани и повремени комисии и да врши стручни работи за советот и за градоначалникот. Овие обврски се преточени во задачи како дел од описот на работните места за одредени службеници во општините. Во став 4 на член 57 е предвидено  организацијата, делокругот и начинот на извршување на задачите на општинската администрација да ги утврдува советот, врз основа на предлог на градоначалникот. Врз основа на овој член од законот, советот може да осигура соодветна административна поддршка. Вработувањето, правата и должностите, системот на плати и надоместоци на плати, одговорноста, оценувањето и престанокот на работниот однос на вработените од ставот (1) на овој член ќе се применуваат одредбите од Законот за административни службеници

-Спроведување  - извршување на програмски активности, стратешки определби на општината е во надлежноста на Градоначалникот. Член 50. - Го обезбедува извршувањето на одлуките на советот; - Го обезбедува извршувањето на работите коишто со закон æ се делегирани на општината; 



	111.
	Во Член 62 се додава нов став (7) кој гласи: Сите прописи, статут, деловник за работа на советот, програми, планови, одлуки и други прописи објавени на веб страната на општината се во формат за машинско читање и пребарување со кириличен фонт. Во општините со јазик и писмо кои го користат најмалку 20% од жителите на општината и во формат за машинско читање и пребарување со латиничен фонт
	Материјата се уредува со посебен закон

	112.
	Сопственост на општината (чл. 64, дополна) ● Член 64 - Сопственост на општината предлагаме да се дополни со став (4) кој гласи: (4) Општината мора да води регистар на целиот имот на општината со опис и тековна пазарна вредност на имотот и да го ажурира еднаш годишно и објавува на веб страната
	Воведувањето на обврска за водење и објавување на регистар на општинскиот имот со тековна пазарна вредност е веќе предмет на уредување со посебни закони.  

Дополнително, пазарната вредност на имотот не е секогаш објективно одредлива без соодветна проценка од овластени лица, што би претставувало административен и финансиски товар за општините.  

Обврската за годишно ажурирање и јавно објавување на целокупниот имот би можела да се уредува преку подзаконски акти, но не е соодветно ова детално да се пропишува во системски закон.  

	113.
	Ревизија над материјалното и финансиското работење (чл. 72, дополна) ● Кај Член 72 - Ревизија над материјалното и финансиското работење став (3) кој сега гласи: (3) Конечниот извештај за извршената ревизија се доставува до органите на општината, до министерот надлежен за работите на локалната самоуправа и до министерот за финансии. Предлагаме да се дополни став 3 и да гласи: (3) Конечниот извештај за извршената ревизија се доставува до органите на општината, вклучително и до Советот, до министерот надлежен за работите на локалната самоуправа и до министерот за финансии. Градоначалникот е должен да постапи според наодите и препораките на извештајот за отклонуање на сите утврдени неправилности. Јавност на ревизија (чл. 72 дополна) ● Конечниот извештај од ДЗР задолжително да се објавува на веб-страницата на општината
	Материјата се уредува со посебни закон од областа на финансии и ревизија

	114.
	Се додава нова ГЛАВА XV ТРАНСПАРЕНТНОСТ 

Член 90-а (1)Општината, општината во градот Скопје, градот Скопје задолжително има своја веб страница каде е објавен ажуриран список на сите вработени и привремено вработени со нивните контакт информации, телефон, електронска пошта, работно место. (2)На веб страницата од став (1) се објавени сите донесени урбанистички планови на општината, на сила и вон сила, сите укинати или поништени урбанистички планови. Се објавува текстуалниот, нумеричкиот и графичкиот дел на планот. (3)На веб страницата од став (1) за секој урбанистички план во фаза на донесување е објавена фазата во која се наоѓа. 7 of 9 (4)На веб страницата од став (1) се објавени сите донесени одобренија за градење, согласно законот за заштита на личните податоци. Се објавуваат и информации за поднесени барања за одобрение за градење, со објавување на субјектот, катастарската парцела, градежната парцела, урбанистичкиот план, адресата, согласно законот за заштита на личните податоци
	Прашањата поврзани со транспарентноста на општините, објавување на информации и одржување на веб-страници се веќе уредени со други посебни закони и подзаконски акти донесени врз нивна основа.

Воведување на детална законска обврска во системски закон како што е Законот за локалната самоуправа би претставувало преклопување и можен конфликт со постојната правна рамка, особено во делот на заштита на лични податоци и административна процедура.  

Дополнително, прашања како обликот, структурата, содржината и начинот на објавување на податоци на веб-страниците треба да се уредуваат преку стандарди и упатства што произлегуваат од надлежните тела, а не преку законска норма од општ карактер.

	115.
	Се додава нова ГЛАВА XVI СПРОВЕДУВАЊЕ НА ЗАКОНОТ

 Надзор над спроведување на Законот Член 90-б (1) За спроведување на овој закон се грижи органот на државната управа надлежен за работите од областа на локална самоуправа. (2) Инспекциски надзор над спроведувањето на одредбите од овој закон врши Државниот инспекторат за локална самоуправа.
	Прашањето за надзор над спроведувањето на Законот за локалната самоуправа веќе е системски уредено преку постоечките одредби од законот, како и преку други поврзани закони.  

Во постојниот текст веќе е предвидена улогата на Министерството за локална самоуправа во однос на следење, предлагање мерки и давање стручна поддршка. Дополнително, формирањето и надлежностите на Државниот инспекторат за локална самоуправа се уредуваат со посебен закон и не е потребно повторно законско утврдување на нивната надлежност во рамки на овој закон.

	116.
	Се додава нова ГЛАВА XVII ПРЕКРШОЧНИ ОДРЕДБИ

 Глоби Член 90-в (1)Глоба во износ од 500 евра во денарска противвредност ќе му се изрече на градоначалникот, ако: - статутот, негова пречистена верзија, прописите на советот, не се објавени на веб страницата на општината, општината во градот Скопје, градот Скопје (член 7 ставови (2-а), (4)); - не се свика седница во рок од три месеци (член 39 став (1)); - претставници од општинската администрација како поддршка на работа на советот не присуствуваат на седницата (член 39 став (3-а)); - не се објавени денот, часот и местото на одржувањето на седниците на советот, предлогот на дневниот ред, сите материјали за седницата и линкот каде може да се следи преносот на седницата, најдоцна седум дена пред денот на одржувањето на седницата на веб страницата и на социјалните мрежи (член 39 став (4)); - седниците на советот и седниците на комисиите на советот не се пренесуваат во живо, видео записите и записниците не се објавуваат на веб страницата на општината (член 42 ставови (6) и (7)); - не им се дозволи на членовите на советот користење на просториите, и документацијата на општината (член 43 став (4-б)); - градоначалникот не го објави прописот, не поднесе иницијатива за поведување постапка за оценување на уставноста и законитоста на оспорениот пропис пред Уставниот суд на Република Северна Македонија, не го информира министерството надлежно за вршење на работите што се однесуваат на локалната самоуправа (член 51 ставови (3) и (4)); - не спроведе функционална анализа на општината од надворешна компанија (член 59-а став (1)); - сите прописи, статут, деловник за работа на советот, програми, планови, одлуки и други прописи не се објавени на веб страницата на општината, општината во градот Скопје, градот Скопје во формат за машинско читање и пребарување со кириличен и латиничен фонт (член 62 став (7)); 8 of 9 - нема веб страница, нема објавен ажуриран список на сите вработени и привремено вработени со нивните контакт информации, телефон, електронска пошта, работно место, не се објавени урбанистичките планови, фазата во која се наоѓаат, одобренија за градење (член 90-а ставови (1), (2), (3) и (4)). 

(2) Глоба во износ од 500 евра во денарска противвредност ќе му се изрече на претставникот на општинската администрација ако не одговори писмено на прашање на членот на советот во рок од 7 дена од денот на приемот на прашањето (член 43 став (4-а)). (3) Глоба во износ од 500 евра во денарска противвредност ќе му се изрече на претседателот на советот ако: - не ја свика седницата на советот (член 39 став (2)); - во предлог на дневниот ред не ги вклучи сите предлози (член 41 став (2-а)); - не свика седница на која се разгледува решението (член 51 став (2))
	Воведувањето на прекршочни одредби во системски закон како што е Законот за локалната самоуправа не е во согласност со неговата правна природа и намена. Казнената политика, особено кога се однесува на одговорни лица во избрани тела (градоначалници и претседатели на совети), мора да биде уредена внимателно, прецизно и преку посебен закон со јасни процедури, дефиниции и заштитни механизми.

Дополнително, голем дел од предложените санкции се поврзани со одредби кои самите не се прифатени како измена во претходните делови од текстот (на пример, новите членови 39, 42, 43, 90-а), што прави ваквото прекршочно уредување да биде нефункционално и правно неосновано.

Во постојната регулатива, прашањата за одговорност на избрани и именувани лица се уредени преку Законот за одговорност на избраните и именуваните лица, Законот за прекршоци, Законот за административни службеници и други поврзани прописи.


Забелешка: 

· Коментарите и предлозите за измена и дополнување на Законот за локалната самоуправа беа доставувани преку различни канали – дел преку ЕНЕР, дел по електронски пат на официјалната е-пошта на Министерството за локална самоуправа, како и во писмена форма како одговор на претходно упатени писмени барања од страна на Министерството до сите надлежни ресорни министерства.

· При разгледувањето на сите предлози, особено се водеше сметка предложените измени да не го нарушат веќе воспоставениот и функционален систем на локалната самоуправа, кој генерално се оценува како стабилен и добро поставен. Истовремено, се внимаваше од технички и нормативен аспект, обемот на измените да не ја надмине границата по која би се предизвикала потреба за донесување на целосно нов закон, со што се обезбеди доследност, систематичност и континуитет во примената на постојниот правен акт.

